
’ME PEO EA HAU E TLA RUA

KHORO EA SERA SA EONA

 ’Na, joalo ka tloaelo, hora kapa tse peli morao. Moruti o ile
a ema, ho re, “Joale, ke batla ho le tsebisa bohle ea morao

nakong Mongh. Branham.” Be, ke etsa lintho tse ngata ka hona
feela ke—ke morao nakong hang. Empa lekhetlong lena ha ke
a khona ho ithusa. Ke maemo a leholimo lekhetlong lena. Nka
itatola ka maemo a leholimo ’me ka phomella. Ke ile ka tlameha
ho e chechisetsa morao, Moena Rose, nakoana feela. Lumela
hoseng hona, Khaitseli Rose. ’Me ke thabo ho ba ’moho mona
hoseng hona, le Moena Rose le Khaitseli Rose, le Moena Sharrit,
le baena ba bangata, lona batho ba lokileng kantlemono.
2 Ha ke utloa, motho o re, “Ha pula e na Phoenix, motho e
mong le e mong o lula betheng,” phetoho e kaalo, le a tseba. Le
leng la matsatsi ana ke tla fumana lijo tsa mahala. Ho thoe u ka
ja mahala letsatsi le leng le le leng ha letsatsi le sa chabe. Ke tla
le beha leihlo kajeno, ke ba lefise eona.
3 Ke buile maobane bosiu, kantle kerekeng e itseng. Ruri ha
ke hopole lebitso la eona. ’Me ra hla ra nyakalla, maobane
bosiu, kantle tšebeletsong. Le koana haMoena Outlaw, le holimo
Tempe, ’me re ba le nako e monate feela kopanong ena. ’Me ke
shebeletse ho kopana le baena bana bohle ba bareri sebokeng,
re tla fumana nako ea ho roba monakeli feela, Moena Rose, le
ho qoqa. ’Me ke tletse morero oo, ke kopano ea setsoalle. ’Me re
bile…ho sheba lenane-tsamaiso la rona re fumane libaka tse
ngata hakana. Empa ka hopola ona e le monyetla o moholo ka
ho fetisisa, hobane ke tlameha ho—ho kopana le ba fapaneng, ho
ba bona le ho feta.
4 Ka linako tse ling, moreri ka mo o utloisisoa ka phoso, ka
tsela ena kapa eane. Khafetsa, batho ba nka seo u se buang e ka
feela…E sekamela ho bona hanyenyane, ka hona ba tla e bua
joalo. ’Me ea latelang o e fumana, e sekama ho feta-feta moo.
Ntho ea pele u a tseba, e senyehile sebopeho.
5 Ka hona—ka hona le rona, hangata, boboleling, ke batla ke
qoelisa malumeli le mekhatlo le lintho. Ka nako e ’ngoe, batho
ba re, “Moena Branham o khahlano le mokhatlo.” Ke phoso. Ha
ke khahlano le mokhatlo oa letho. Empa ke khafeta e kana batho
ba itšetleha ka mokhatlo oo feela, le a bona, le ho beha litšepo
tsa bona tsohle holim’a seo sebakeng sa holim’aKreste.
6 Ba batla ho bona bongata ba litho tseo ba ka li hlahlelang
mokhatlong oo. Joale, hoo ho lokile haholo. Ke—ke…Ho
itoketse. Ke hopola mokhatlo ka mong o tlameha ho hlahlela

setho ka seng seo o ka se tholang. Ho lokile haholo. Empa ha u
nka ba sa sokolohang le ho toboketsa hoo ho feta holim’a Moea
o Halalelang, joalokaha Moena Rose a boletse mona nakoana e
fetileng, le lintho tse joalo, ke moo u fumanang—u nahannisa
batho, “Re litho tsa sena, ’me re litho tsa sane.” Etsoe, bohle re
ba Molimo. Le a bona?
7 Joale, ha nka bona monna a lepella noka ka sekepe. ’Me
ke lula pel’a noka ea Indiana, Noka ea Ohio, ’me ke mabapi le
liphororo hantle. Tulo eo ehlile e khohlahetse, liphororo tseo,
hoba li ka u pshatla hona joale. Ha u ka hloella liphororo tseo,
ha ho sekepe ho li kalla, hobane ho tjena, li batla li lepella
li otlolohile maoto a mashome a mane kapa a mahlano, ’me
sekhahlahali seo se fihla tlase, sona se batolaka hantle holim’a
lefika, lefika le aliloeng mono. ’Me ke kholoa e—e—e lihloro,
lihloro tse tšoeu, li phorosela tlas’a liphororo bophahamo ba
maoto a mashome a mane, le a bona, moo e otlanang teng,
e boela e fofa. Le ho thetheha joalo, e theohela setsing se
seholo sa senotlolo se batlang se le botebo ba maoto a mashome
a tšeletseng kapa a supileng. ’Me koeetsa e teng ka hare e
fehlehang joalo, le ho tsoa e theoha e itsoapa ka mochoporo. Ha
homokhoa oa ho phonyoha ho hang, le a bona.
8 Monna o tlohile mona nakoana a fetileng a khoesitse baki
ea pholoso. Ba bone nthoana eo feela ha a lepella, joalo. [Moena
Branham o thanya monoana—Mong.] Esita le baki eo ea pholoso,
molapo o nyarosang oo oa mo katella feela. ’Me ha a hlotse
a fumanoe. Ha ho a tsebjoa se mo hlahetseng. A felahanngoa
mafikeng kapa lintlheng tlase ka mono, e ka ba maele kapa tse
peli kamathoko, joalo, ho se mokhoa ho phonyoha.
9 ’Me ha nka bonamotho a lepella noka ka seketsoana sa khale,
a lutse mono a ipalla, a tsoela pele, ’me ke mo hlabela mokhosi,
“Tsoa sekepeng seo. Sekepe seo se ke ke sa phutla maqhubu ao.”
Joale, ha ke a koetla letho khahlano le monna, leha nka tlameha
ho mo kharumela ke bua le eena ka thata. Ha ke a koetla letho
khahlano le monna eo. Ke rata monna, empa ke a tseba o tla
shoahlamana. Lebaka la ka ho mo kharumela. Hobane ha a…
Ke hobane ke mo rata, ke—ke ka hona ke hoeletsang. Holane ke
sa tsotelle, ke tla re, “Be, se nkhanang se nthola moroalo,” ho
tsoelapele, le a bona, holane ke sa mo tsotelle.
10 Empa lebaka la ka ho rialo ke chesehella Kereke. Ke—ke
boulela Kereke eaMolimo. ’Me ke—ha ke batle ho E bona e fupile
mohopolo oa mokhatlo feela. ’Me ke tseba temalo eo, kereke
ka ’ngoe e khehlemane mafikeng joalo, hantle joalo, hantle ho
theosa ka temalo eo ea mokhatlo joalo.
11 Hopolang feela tsoseletso eamehla eaMaluthere, shebang na
e ile kae. ’Me hang feela e thulana le hoo, ha e sa hlola e tsoha.
Maluthere ha a hlola a khutlile. Shebang Mamethodise a Wesley,
ha e a hlola e khutlile. Shebang Pilgrim Holiness, Manazarene,

tsohle tsa bona, Mabaptise, Presbeteriene. Ba futha tsoseletso,
’me ha monna ea itseng a hlaha a apesitsoe matla a Molimo,
o qala motsamao oa Moea. Hang ha monna eo a falla, ba lula
mokhatlong ho tsoa moo.
12 Joaloka Moody Bible Institute, sets’a se setle, empa ha se
sa tla ts’oana le mehleng ea Moody. Le a bona? ’Me lintho tseo
Moody a kileng a li emela, ba li khelohile ka dimaele tse milione,
ke moo. ’Me joale ke bohlalefi ka botlalo, athe Moody o ne a
e ts’etlehile ka Moea, le a bona. ’Me ka hona le—le a fumana,
linthong tseo.
13 Joale, mohla ke ne ke qala, le ho fihla mona Phoenix,
lilemong tse fetileng, ka motsamao oa Pentekosta, ke fumane
monyetla oa ho qala mokhatlo ka seqo. Baena ba Pula ea Hoetla
ba tlile ho ’na, ho re, “Ke eona. Ha re qaleng. Khele, re tla ba—re
tla ba fetisa bohle ka boholo.”
14 Ka re, “Mohau! Ha se eona. Ha se—ha se eona ntho, baena.
Le a—le fapohile ka maele tse milione moo—moo tseleng. Molimo
ha o ka ke oa e hlohonolofatsa le ka mohla.” Balang nalane
ea lona. Balang Bibele. Ho ke ke ha tsoa mokhatlo o mong
ho eona, o tsoang mona. Ke hantle. Ntho ena e tla hlophisa e
kene ho…E boemong ba Laodisea joale. Empa ke tla u bolella,
moena, ha ho sa tla fumanoa mekhatlo e hlohonolofalitsoeng
ke Molimo ho tsoha hape. Ho ke ke ha hlaha letho la sena. Re
ho Khutleng ha Morena. Le a bona? ’Me Molimo o tla nts’a
masala motsamaong o moholo ona oa likereke, o tsoeletseng
joale, bakeng sa Monyaluoa, empa ha ho sa tla hlophisoa letho,
moeeng, hape. Le a bona? Ho felile.
15 Ha ke bona baena beso, baena ba bohlokoa, ba sekamela nqa
eo, ke e horometsa eohle feela ka bokhoni ba ka. ’Me ka linako
tse ling baena beso ba re, “Be, Moena Branham o khahlano le
rona. Re a…” Ke phoso eo. Khele! E—e hole le kelello ea ka ka
ho fetisia, ke ho ema khahlano le mang. Ke—ke emela lona. Ke
moena oa lona, le a bona, ’me ke leka bokhabane ba ka. Lebaka
ke sa ngolisang le mokhatlo ofe o ikhethileng, ke tle ke khone
ho ema sekheong le ho re, “Moena, u se etse joalo. Ha se eona
tsela eo.”
16 Ba re, “Re litho tsa Assemblies.” Hoo ho a babatseha.
Assemblies of God e bile lehlohonolo le leholo ho ’na. “Re
Foursquare.” Be, e bile lehlohonolo le le kakang ho ’na. “Re ba
ha Jesu Name.” Shebang na ebile lehlohohonolo le le kakang
ho ’na. “Rona re bona, ba bang.” E ka bang eng, bao bohle ke
mahlohonolo. Bao ke—ke batho baMolimo. Le a bona? ’Me batho
bohle ba Molimo ba kahar’a eona eohle.
17 ’Me ha re qala re ikamahanya, re re, “Mona re betere ho feta
Church of God,” le a bona, kapa, “Re betere ho feta Foursquare
kapa Jesus’ Name,” kapa ntho e joalo. Athe re mpa re le…Re
ka fapana hanyenyane ka maikutlo. Bohle re jele tinare kajeno.

Bohle re ja phae e fapaneng, empa bohle re ja phae leha ho le
joalo, le a bona. Ke ona mohopolo. Mohopolo oa eona ke hona, ke
ona, holane—holane re ka bona botsoalle ba rona feela. Ka hona
se tlohe ho sekamela mokhatlong. Sekamela Kalvari. U shoa nqa
linthong tsena tse ling. Le a bona? ’Me ke lumela…
18 E reng ke bue taba ena ke sa hopotse. Ke lumela mokhatlo o
phethile karolo e ntle. Hobane, hangata, baena, leha koana re sa
batle ho e nahana, lintho li hlahile har’a rona, le lintho tse kang
tseo, tsona e le bokhelelohi. ’Me batho ba tla amohela bokhelohi
bo bongata boo feela ba hasakanye batho ka mokhoa ofe. ’Me
sehlopha sa baena se bokana hoo…ke a…Seo ke se bolelang
ke ho tsoa joalokaha ba entse matsatsing a qalang le lintho tsa
mefuta. Le—le kajeno re e fumana eohle, le a bona, e sa ntse e
tsamaea. ’Me batho ba khonang ho iteanya ’moho…
19 Mohlala oa ’nete oa Pentekosta, maikutlong a ka, mabapi le
mokhatlo, ke e—e kereke, Moena Pethrus, kereke ea Filadelfia
mane Sweden. Joale, ha ba tsotelle thuto ea hau, ha feela e
khemisana leMangolo. Ha u batla ho e bona ka tsela ena, ka tsela
eane, kapa ntho efe, ha u mpa u kenela setsoalle u phela bophelo
ba mannete bo halalelang ba bohloeki. Ke moo. Ke botle. ’Me ha
u batla ho bolela Jesu a tla ka pere e ts’oeu, le e mong a itse O tla
ka leru le lesoeu, Mo shebelle ka tsela eo. Tsoelapele feela, ha u
mpa u phela bophelo bo botle ba bohloeki ’me u kenela botsoalle.
Ke eona. Ke phetho.
20 Hoo, be, joale, ke lebaka le le leng, metsoalle, ha ke imatanya
le sehlopha sena sa Borakhoebo. Hobane, ke tseba lintho tse
ngata ka mono li lokela ho otlolloa. Empa ke e—ke ntho e
khabane eo re e fumanang. Yaa. Ke hantle. Yaa. Nka lokela ho
bolela lintho tse ngata. ’Me—’me lona, baena ba mona ba tla le
bolella, ha ke ba honyetse litebele tsa letho. Mona ke joaloka
mohlanka oa Molimo, ho bolela ’Nete. ’Me ke tlameha ho e
arabela. Ke hantle. Moena Rose o itse, “Re u rata ke hona.” Be,
hoo—hoo, be, ha re khone…Rona, re tlameha ho tiisetsa Lentsoe
lena. Le a bona?
21 Nakoana e fetileng feela, ha ke nahana, u ne u le…Ha ke le
mose homaoatle, kapa sehlekehlekeng ngoahola, ba be ba ts’oere
kopano, ’me baena ba bang ke ha ba ithorisa kopanong e kholo
ena ba iteantse le borakhoebo, naha bophara. ’Me ba ne ba bua
ka, “Ke ne ke fumane tuloana k’honeng. Khoebo ea ka e sa loka.
’Me ke hula ka falese. ’Me ntho ea pele le a tseba, ka—ka kena ho
amohela Kreste, ’me—’me, oh, joale ke fumane ntho eohle.” Joale,
ho lokile. Re ananela seo. Ho hotle, empa katleho ha e bolele
Kreste kamehla. Seo, le a bona, ’me re lokela ho ela hoo hloko.
Joale, ho lokile. Le a bona?Ke…Le letho khahlano le hoo.
22 Empa ka batla ke sala baenamorao bosiung boo. Ra theohela
moteleng teng e—e ho lula sehlopha sa rona, le Moena Shakarian
le rona bohle. ’Me ka re, “Be,” ka re, “baena, ke tla le bolella.”

Ka re, “Ke—ke hopola lona baena le le sehlopha se khabane ka
ho fetisisa sa banna bao nkileng ka kopana le bona, bophelong
ba ka. Empa,” Ka re, “taba ke ho re,” ka re…
23 Ha ke setho sa mokhatlo ofe, empa ke setho sa botsoalle boo
le hoo. Ke jere karete ea botsoalle le bona, eona feela karete eo
ke e jereng, hoba e emela mekhatlo eohle, le a bona. ’Me ke seo
ke se ratang. Ke seo ke se batlang.
24 “Empa,” ka re, “ntho e ntšoenyang, lona baena ka pel’a
banna bao tlase mono, ba atlehileng makhetlo a sekete ho le feta,
le ho leka ho ba bolella hore Kreste ke katleho. Le se leke ho ba
rekisetsa hoo.” Le a bona?
25 Le se leke ho ipapisa le lefatše le ka mohla. Lefatše le mpe
le tšelele mabaleng a rona. Le se ke la tšelela mabaleng a bona.
Le a bona? Le a bona? Ha le ea mabaleng a bona, re ka sitoa
ho phatsima le bona. Etsoe, Evangeli ha e phatsime; e a khanya.
Hollywood e a phatsima. Evangeli e a khanya. Phapang e ngata
lipakeng tsa ho khanya le ho phatsima.
26 ’Me joale, ’me ka re, “Baena ba pele ba Pentekosta ba ne
ba tšoere ho hong, ba lekile ho e tlosa, le ho fepa mafutsana, le
joalo-joalo, le ho tsoa ho se letho, le a bona, ho rera Evangeli, ho
kopanela.” Ka re, “Joale re leka ho ithorisa ka bokaalo ba rona.”
Ka re, “Ke phapang e kaakang!”
27 ’Me moena e mong ea ratehang, a ema kamora metsotso
e ’maloa, a re ho ’na, a re, “Moena Branham, ke e ’ngoe ea
liphosohali tse kholo tseo batho ba kileng ba li etsa.”
28 ’Me ka re, “Joale, sheba, moena, ke ne ke sa leke ho eletsa
batho ho rekisa ling tsa bona. Ke mpa ke leka ho etsetsa
borakhoebo bana ntlha.”

A re, “Eo e bile phosohali e kholo ka ho fetisisa, batho.”
29 Ka re, “Ba e entse ka Moea o Halalelang. Ke Moea o
Halalelang o ba boleletseng ho etsa hoo.” Ha Moea o Halalelang
o bolellamang ho etsa letho, u etse seoA u laelang ho se etsa.
30 ’Me a re, “Be, e bile phoso empehali ho feta eo kereke e kileng
ea e etsa.”
31 Ka re, “Hobaneng, moena?” ’Me hona moo ka pel’a monna eo
ke neng ke ntse ke bua le eena.
32 A re, “Hobane, hang hoba moferefere o hlahe kerekeng
holimo mono, ha tsoha phapang lipakeng tsa Bagerike le e—le
Baheberu, le ba joalo,” ho re, “batho bao ba hlokile moo ba ka
eang teng. Ba se na le lehae ho khutlela ho lona.”

Ka re, “Thato ea Molimo hantle feela.”
A re, “Ebe e ka ba thato eaMolimo joang?”

33 Ka re, “Ba ile hohle, ba bolela Evangeli, hoba ba hlokile moo
ba ka eang teng.”

34 Moea o Halalelang ha o etse liphoso. Ha O etse feela. Ke
phetho. ’Me joaleka ha ke buile maobane bosiu, u tlameha feela
ho tšoara Molimo, le ho nka Lentsoe la Oona, le ho itšoarella ka
lona. Ho sa tsotelehe moo Le u isang teng, se phetse ho Le sala
morao. E tsoele pele joalo.
35 Empa ruri ke e—e motšehetsi oa botsoalle bona ba
Borakhoebo. ’Me sebokeng ka seng ha ke mengoa, kamehla ke
tloha ho bua, ke bua sohle seo nka se khonang. Ha se ho leka
ho etsa ntho ho bua, e ka khahlisang motho, Sekete-kete. Empa
khafetsa ha ke kenela kopano ea ka, ke leka ho ithuta le ho rapela
le ho itima lijo, le ho re, “Morena Jesu, ke sefe—ke sefe seo nka
se buang ho thusa batho bao.”
36 E mong le e mong o ntseba ke se moreri. Ha ke sebui. Ke—ke
a…Mang le mang o tseba seo. Ha ke moreri. Molaetsa oa ka—
oa ka ke ho rapella bakuli, le joalo ka mokhoa oo. Empa, ha ke
moreri. Mang a ka tseba, ea nkutloang ke rera. Empa seo ke se
buang, ke batla ho tebela ntho e tla phethisa ho hong.
37 Ha se ho re, “Na ha se e—e sebui se sefutho? Na ha a sebelise
sebōpeho-puo se makhethe? Na ha a babatse sefaleng?” Ha ke
batle hoo. Ha ke—ha ke a khona ho etsa hoo. Molimo ha o a
mpiletsa hoo.
38 Empa ke leka ho fumana ntho e tla thusa motho eo, ’me
kereke eo e be kereke e molemo ho feta, ho e thusa ho fetoha
batho ba molemo, ho e rapella.
39 Joale, ke buile joalo, kea kholoa, hoba ke bone batho ba
’maloa ba sa ntse ba phuthehela kahare, ’me pula e a na. Lebaka
leo ke buileng lintho tsena. Joale, ke kotara kamorao.
40 ’Me joale ke batla ho leboha moena. Ke tsebile Moena Fuller
nako e telesana, ke mo ratile le mehla, botebong ba pelo ea ka.
’Me re tšoana ka lintho tse ngata, Moena Fuller. ’Me ka hona
rona…Ke bone Moena Fuller lilemo tse ngata joale, ’me ke mo
tsebile e le monna oa makhonthe oa Molimo, ’me ke a mo rata.
’Me ke mona hoseng hona ho kenela botsoalle. Ke masoabi ha
ke fositse bosiu ba hae mohla ke ne ke bapalitsoe tulong ena,
empa e ne e le ntho eo ke sa khonang ho etsa letho ka eona.
’Me ke thabetse ho fihla mona hoseng hona, ho bona kereke ea
hae, e ntle, kamoo Molimo o ba atlehisang oa ba hlohonolofatsa.
Le—le sohle seo A mo etselitseng sona, ruri ke ananela seo.
Molimo o tsoelepele ho mo hlohonolofatsa, le ho hlohonolofatsa
tabernakele ena, le—le e—lekhotla la diteraseti, badikone, le litho
tsohle tsa kereke. ’Me e se eka le ka hola la atleha mohaung oa
Morena, ke thapelo ea ka e ikokobelitseng.
41 Joale, pele re atamela Lentsoe, ha re atameleng Mongoli,
pele. Ha re inamiseng lihlooho tsa rona motsotso feela
thapelong.
42 E re re sa lutse joale ka hlompho pel’a Sefahleho sa Molimo,
ka lihlooho tsa rona le lipelo tse inamisitsoeng, na kopo e teng

pelong ea hau, ntho eo u e hlokang, u ka ratang Morena ho u fa
eona, hore ke tle ke u hopole thapelong ea ka hoseng hona mona
kerekeng? Na u ka e tsebisa ka ho phahamisa letsoho? E boloke
feela kelellong ea hau, seo e leng sona. Morena a fe e mong le e
mong oa lona seo a se kopang.
43 Molimo Ntate ea mohau, ea halalelang, Ea hlolileng lintho
tsohle ka Jesu Kreste, e tle e be tlotliso ea Oona, re kena ka pel’a
Sefahleho sa Hau hoseng hona ka teboho pelong tsa rona. ’Me ha
re ntse re khanna puleng, ’memoea o foka, pula e a na, re a rapela,
Ntate ea Maholimong, U tle u re tšollele pula ea Leholimo, pula
ea moea, pula ea selemo le pula ea hoetla, ’moho, lipelong tsa
rōna kajeno.
44 Re a rapela, Ntate, hore U tle u hlohonolofatse kereke ena.
Re e lebohela haholo, molisa oa eona, phutheho ea eona, bakeng
sa…nqalo eo batho ba ka kopanang ho eona ka marulelo
holim’a lihlooho tsa bona le setulo se monate sa boiketlo ho lula
ho sona.
45 Re khutlela likelellong tsa rona nalaneng ea Kereke ena
ea pele, Kereke ena ea pele, ea boapostola, ea katolike, le ho
bona kamoo ba neng ba lula holim’a matlapa a majoe kapa
seo ba se entseng, ho utloa Lentsoe la Molimo, le ho khumama
fatše, ho bata ho le majoe le lerole, ’me teng matsoho a bona a
lebile Leholimong ba natefeloe ke Boteng ba Moea o Halalelang.
Ho ba fa boikemisetso bo kaale bophelong ba bona ba ba ba
kena lemeneng la litau, ba sa nke khato le ka mohla, empa ba
bososele lifahlehong tsa bona, ba shebile Leholimong, ho tseba,
metsotsong e ’maloa, ba tla be ba kene pel’a Sefahleho sa Eo ba
Mo ratileng.
46 Oh, tumelo ea bontata rona, e ntse e phela, ho sa natsoe
chankana, lelakabe le lerumo. Re nchafatse ka hare, ohoMorena,
tumelo ea mofuta oo. Re fe lehlohonolo le leholo la boapostola la
Moea o Halalelang.
47 Emong le e mong kajeno ba phahamisitsengmatsoho a bona,
U tseba seo ba se hlokang, Morena. U tseba se neng se le ka
mor’a letsoho leo, sepheo le morero pelong eo. Ke Uena feela ea
ka abang tlhoko e ka ’ngoe, Morena. ’Me ke a ba rapella, ha ke
tsebe tlhoko ea bona, empa ho ba hlahisetsa thapello ea ka e le
thapeli molemong oa bona. JoalokamohlankawaHau, ke rapella
e mong le e mong ka botšepehi, seo, sohle seo ba se kopileng, ba
se fuoe. Ba hlohonolofatse, Ntate.
48 ’Me joale ha re bala Lentsoe la Hau, le ho ruta sehlopha
sena sa sekolo sa Sontaha, kamoo ho etsahetseng, hoseng hona,
Ke U rapela ho nka Mantsoe ana le ho hlohlora ho se lumele
hohle ho bona, Morena; hore, matla afe a Satane a ka lekang ho
tlallana, a ka Le thibang ho hola. A kene pelong ka ’ngoe, teng e
be lifate tsa ditholoana tsa ho loka, Morena. Tumelo, ho hlahisa
seo U se laetseng Lentsoe la Hau ho se phethisa, ho thoe, “Le ke

ke la khutlela ho ’Na le le feela, empa Le tla phetha seo Le se
reretsoeng.”
49 Joale, Morena, halaletsa mohlanka oa Hau. Lentsoe la Hau
le se le halalelitsoe. ’Me, ’moho, re ke re khone ho fepa mohlape
oo Moea o Halalelang o re neileng ona ho o—o alosa. Re kopa ka
Lebitso la Jesu. Amen.
50 Joale, ho lona ba ratang ho bala ka linako tse ling, ’moho le—
le Molaetsa, ke tla…Ke a le kopa, ha le rata ho phetla Buka.
’Me ke tšoere Molaetsa oa sekolo sa Sontaha feela, ntho e joalo,
ho batho hoseng hona.
51 Na le a nkutloa hantle, hohle, hohle tulong? Ke
phahamiselitse maekrofounu ona holimo. Ke batla ke chele
lentsoe. ’Na, hang hoba ke fihle mona, ka tšoaroa ke sefuba.
Diabolosi o lekile ka hohle ho ntelekela hole le mona. Ha ke
tsebe. Ke lumela ruri Molimo o tla tšollela ntho e kholo holim’a
kopano ena khetlong lena, hobane Satane o entse sohle seo a se
khonneng ho ntebella hole le eona.
52 Empa joale re tla bala ho Genese, khaolo ea 22. ’Me lona ba
tla phetla Bibele tsa lona, ha re baleng karolo ea Eona, ’moho.
Genese 22, ha re qaleng temaneng ea 9.

Eaba ba fihla nqalong eo Molimo o ’moleletseng eona;
Abrahama a haha aletare teng, a lokisa patsi, a tlama
Isaaka mora hae, a ’meha aletareng holim’a patsi.
Abrahama a nanabetsa letsoho la hae, a nka thipa ho

hlaba mora hae.
Eaba lengeloi la MORENA la ’mitsa le le leholimong, la

re, Abrahama, Abrahama: eena a re, Ke ’na enoa.
La re, U se ke ua bea letsoho la hau holim’a

moshanyana, ’me u se ke ua mo etsa letho: etsoe joale
ke a tseba hore u tšaba Molimo, kaha ha ua nkhanela ka
mora oa hau, mora oa hau ea mong feela.
Eaba Abrahama o emisa mahlo a hae, a talima, ’me

a bona pheleu ka mora hae e tšoeroe ka linaka tsa
eona sehlahleng, kapa ka linaka tsa eona, ke rialo: ’me
Abrahama a ea a nka pheleu, ’me a e nyehela holima…
ho e etsa secheso sebakeng sa mora hae.
Eaba Abrahama o rea nqalo eo Jehova-jire: joalokaha

ho thoe: Ho tla bonoa thabeng ea MORENA.
Eaba lengeloi la MORENA le hoeletsa Abrahama la

bobeli le le leholimong,
La re, Ho thoe ke MORENA, ke hlapantse ka ’na,…

hobane u entse ntho ena, ’me ha u a hanela mora oa hau,
ea mong feela:
Ho u hlohonolofatseng ke tla u hlohonolofatsa, ’me ke

atise lipeo ea hau joalo ka linaleli tsa…leholimong, le

joalo ka mahlabathe…lebōpong la leoatle; ’me peo ya
hau e tla rua khoro ea sera sa eona;

53 Ke batla ho nka poleloana ea ho qetela moo bakeng sa thero:
’Me Peo Ea Hau E Tla Rua Khoro Ea Sera Sa Eona. Eo ke e—e
tšepiso e babatsehang.
54 Joale, bohle re tloaetse pale ena, mohlomong re e balile
khafetsa, hape, nako le nako, ea Abrahama, le kamoo Molimo
o mo bitsitseng naheng ea habo, le kamoo e beng e le motho oa
tloaelo feela, ho se letho le ikhethang. Empa Molimo oa ’mitsa
’me oa mo etsetsa tšepiso.
55 Joale, ke batla le hlokomele tšepiso ena Molimo o e
etselitseng Abrahama e ne e sa lebisoa ho Abrahama feela, empa
e ne e le ho peo ea hae e mo latelang. Joale, batho ba bangata
ba re, “Oh, holane ke bile joalo ka Abrahama, hoja ka fihla moo
Molimo o buileng le ’na le—le ho ntiisetsa joaloka ha O entse ho
Abrahama, ke be ke tla e fumana. Ruri ke—ke be nka fumana
tumelo, Moena Branham, holane feela ka fumana, hoja Molimo
o buile le ’na joaloka ha O buile le Abrahama.” Empa le fuoe
tšepiso e joaloka ea Abrahama, ke ho re, ha le fela le le Peo ea
Abrahama.
56 Ebe u re, “Empa, Moena Branham, ke Molichaba. Nka sitoa
ho rua peo ea Abrahama.”
57 Peo ea Abrahama e ne e se peo ea tlhaho. E ne e le Peo ea
moea, hoba lebollo la eona e ne e se letho. Tšepiso, O bile o mo
file eona le pele ho lebollo. Empa o e filoe le pele ho lebollo, ’me e
ne e se hobane a bolotse ’me a kenetse selekane le Molimo joalo.
Ke hobane Abrahama a lumetse Molimo.
58 ’Me Lengolo le boletse, ho re, “Ha re shoele ho Kreste, re
fetoha Peo ea Abrahama.” Pauluse o bua ka eona, “’Me eo e leng
Mojuda ha se Mojuda ka ntle, empa e le Mojuda ka hare.” Ka
baka leo, ha le tsoetsoe keMoea oaMolimo, “le Peō eaAbrahama,
lemajalefa hammoho le Abrahama ka pallo.” Le a bona?Ka hona
tšepiso e ’ngoe le e ’ngoe eo Molimo a e fileng Abrahama ke ea
hau, hobane le Peō ea Abrahama kamoea.
59 ’Me u Mojuda ho feta kamoo u ka bang kateng holane
ua tsoalloa maling a Bojuda, le—le ho ba Mojuda oa lehalote
kerekeng eo, le mohanyetsi oa Moea o Halalelang ona o bohlokoa
le Morena Jesu Kreste. Le a bona? U fetisa Mojuda, hobane u
Mojuda ea tsoetsoeng ka pallo e tsoang Leholimong, eo Molimo
o e fileng Abrahama, ’me Abrahama o e amohetse ka tumelo,
’me ea mo etsa seo a neng a le sona. Holim’a tsohle, Mojuda ke
khethollo feela, le ho tšelelamose,Moheberu, joalo le joalo.
60 Joale, empa ha u ikarohantse le lintho tsa lefatše, ho parola
moeli o arolang oo, le ho jaka naheng e sele, naha e sa keng ea hau
ea mehleng, qalong, hammoho le batho bao u esong ho tsoakane
le bona qalong, ke moo u bangMojuda kamoea. Hobane, joaloka
Abrahama, ka tumelo, ha a falletse naheng ea habo, ho tlohela

batho ba habo, ho ea lefatšeng lesele le batho basele. Le uena u
tlohetse batho ba heno, ho siea lefatše kamorao, ho siea balekane
ba hau ka morao, ho tšela, ka Mali a Jesu Kreste, le ho ba bajaki,
ba batlang Motse oo Mothei le Mohahi oa Oona e le Molimo,
joaloka Abrahama. Bajaki, hammoho le Eena, ho aha litenteng,
likereke, baahi-’moho ba ’Muso oa Leholimo, majalefa a lintho
tsohle ka JesuKreste. Le a bona? Re tšetse, re arohane.
61 Joale, Abrahama, pallo e etselitsoe Abrahama le Peo ea hae
e mo latetseng. Joale, Molimo o neile Abraham pallo ena, ea
Peo ea hae, e ne e tla rua khoro ea sera sa eona hoba O fetise
Abrahama tekong, ho hlahloba Abrahama. Joale, ka morao ho
teko, eaba…
62 Abrahama o ne a sokolohile, re ka rialo, ho tsoa bopaganeng
ho kena ho Molimo. ’Me Molimo o mo file, joaloka pontšo ea
Moea o Halalelang, lebollo. Hape, ka morao ho lebollo, ebile ho
fihla nako ea teko.
63 Papiso e ntle haholo mona ea Kereke, hoo, hoba re pholosoe,
re fuoa tiiso ea lebollo la pallo, lona ha se la nama, empa e le
la Moea. ’Me Moea o Halalelang ke lebollo la rona. Ke thipa
e bohale ea Molimo. E arohanya e hlaba e khaola nama e sa
hlokahaleng, ea lefats’e, ho rona. Lentsoe la Molimo, le bohale
ho fetisa sabole e leolitsoeng ka nqa tse peli! Ka hona, le a
bona, ho khutla hantle hape. Lentsoe la Molimo ke eona ntho
e sebelisoang ke Moea o Halalelang; e seng litumeloana, e seng
malumeli a mekhatlo. Empa Lentsoe ke lona le re arohanyang le
lintho tsa lefats’e. Le khaola menahano ea rona le lintho, le re
khethela ho Molimo ka botlalo.
64 Jesu o itse, “Ekare ha le lula ho ’Na, le Lentsoe laKa ho lona.”
Ke moo. Ka hona, ha se lentsoe la hau. Ke Lentsoe la Oona. Ka
hona, le a bona, “Ekare ha le lula ho ’Na, le Lentsoe laKa ho lona,
le ka kopa seo le se batlang.” Uh-huh. Le a bona? Seo e leng sona,
ha u bue lentsoe la hau ka sebele. U bua Lentsoe la Oona.
65 Ka baka leo Moea o Halalelang ke Oona o nkang Lentsoe la
Molimo le ho re arohanya linthong tsena tsa lefats’e, le a bona,
lebollo, ho poma. Kemohla u fetang nakong ea teko.
66 Joale, Abrahama, hoba a bitsoe, naheng ea Bakalde, motseng
oa Ure, o ile a fetoha moeti, mojaki. ’Me eaba Molimo o a ’mitsa,
hoba a pakoe a tla tsoelapele le ho nka Molimo Lentsoeng la
Oona. Ka hona, seo Molimo o se entseng mohlang oo, oa mo nea
pontšo, e reng O mo amohetse, ’me Oa mo bolotsa. ’Me a bolotsa
Ishmaele le ba ntlu ea hae bohle.
67 ’Me joale le a bona, ha—ha u biletsoa kantle, u fetisoa tekong
pele, ho bona haeba u hlile u tla tsoelapele. Ebe moo Molimo
o u neang Moea o Halalelang, e leng pontšo e reng O amohetse
tumelo ea hau eo u ipolelang eona ho Oona. Na le ntatetse joale?
[Phutheho e re, “Amen.”—Mohl.] O tla e amohela.

68 Joale, ke ne ke qoqa le…Mona ho ka tsoa ho lutse baena ba
bohlokoa ba Baptise. Emong le emong o ntseba ke tsoa kerekeng
ea Baptise. Ke ne ke qoqa le moena oa Baptise. ’Me o itse ho
’na, “Moena Branham?” E ne e le Ngaka ea Khalalelo, monna ea
khabane, Mokreste oa mannete. O itse, “Empa, Moena Branham,
kolobetso ena ea Moea o Halalelang u e fumana kae e fapane le
tumelo ho Kreste Jesu?”

Ka re, “E fapaneng, moena oa ka oa bohlokoa.”
69 A re, “Na ha u hopole mohla u amohelang Kreste, u amohela
Moea o Halalelang?”
70 Ka re, “Ka nepahalo. Empa,” ka re, “u a bona, umpa u ipolela
hobane u amohetse Kreste, hofihlela A e hlomphile.”
71 A re, “Moena Branham, Abrahama o lumetse Molimo, ’me a
balloa hoo hoba ke ho loka.”
72 Ka re, “E. Empa Molimo o mo file pontšo, e reng O amohetse
tumelo ea hae, mohla O mo fileng pontšo ea lebollo, e reng O
hlomphile tumelo ea hae.” Amen.
73 Joale, ha re amohela Kreste joaloka Mopholosi oa rona, ka
hona, haeba re tšepahetse teng, ke moo Molimo o re neang
pontšo, e reng O amohetse tumelo ea rona ho Kreste, ka ho re nea
tiiso ea lebollo, e leng Moea o Halalelang. Eo ke tiiso ea lebollo.
“Le se ke la soabisaMoea o Halalelang oaMolimo o le tšoaetseng
Letsatsi la Topollo ea lona.” Ha se ho fihlela kopano e latelang;
empa ho isa Letsatsi la Topollo ea hau. Ke hantle, Baefese 4:30.
Joale, re amohela Moea o Halalelang joalo.
74 Joale, haeba u re, “Oh, ke molumeli,” ’me Molimo a eso u
nee Moea o Halalelang le joale, ha A eso e hlomphe. U mpa u
ipolela u lumela feela. Empa mohla pelaelo eohle…Ha ke re ha
umolumeli joale. Ka karoloana e itseng, umolumeli.
75 Empa ha Molimo o fumane mohau, u fumane mohau ho
Oona, ke rialo, ’me A u hlompha joaloka ngoana oa Oona, ’me
O tseba pelo ea hau, ’me O bona botšepehi ba hau, O tseba
lintho tsohle li ponngoe ho uena. Ke moo O u tiisetsang ’Musong
oa Molimo, ka Moea o Halalelang, ho pakela lefatše hobane O
amohetse tumelo eo u itlalehang eona ho Oona. Le a e tšoara
joale? [Phutheho e re, “Amen.”—Mohl.]
76 Joale, hang ka morao ho moo, ho latela moleko. “Mora e
mong le e mong ea tlang ho Molimo eka khona a lauoe pele,
ho lekoa.”
77 Jesu, hang hoba A fumane botlalo ba Moea, holim’a noka,
mohla Johanne a Mo kolobelitseng, hang diabolosi a Mo isa
nahathote, ho Mo fetisa nakong ea teko. Empa mohla A nkileng
Lentsoe laMolimo ho hlola diabolosi, “Ho ngoliloe. Ho ngoliloe,”
O khutlile a itokiselitse bosebeletsi ba Hae.
78 ’Me Molimo o sebelitse Abrahama joalo. Joale, Molimo, hoba
o ’mitse lefatšeng lena, a se a ikarohantse le lefatše la hae, batho



12 LENTSWE LE BUILWENG

ba habo, eaba Molimo o mo nea tiiso ea lebollo, oa ntoo mo nea
mora. Eaba o kena tekong eo ea ho qetela, hantle ho fihla mohla
a tlamehang ho nyehela mora oa hae Isaaka e le sehlabelo. ’Me O
itse, “Haele moo u sa ka oa hanela mora oa hau ea mong ho uena,
joale Ke a tseba u aNthata.” Oamo fetisa tekong.
79 Hang ka mora moo, ntoa ea haptjoa, Oa re, “’Me Peo ea
hau e tla rua khoro ea sera sa eona.” Amen. Ke rata hoo. “E
tla rua khoro ea sera sa eona.” Re tla kena ntlheng eo ea ho
qetela nakoaneng feela, ha Morena a ratile. Joale O fumane sena,
Abrahama a tšepahetse. Hoba O fihlele Abrahama a tšepahetse,
Oa ntoomo nea tšepiso ea ho rua khoro ea sera.
80 Joale mono, khafetsa, ke hona moo boholo ba rona
Mapentekosta re entseng phoso, le ho nahana, “Be, Moea o
Halalelang o tšolohetse holim’a ka. Khanya ho Molimo! Ke
phetho se ntlamang ho se fumana.” Che, monghali. U mpa u qala
lekhatheng leo. Uena, ha se eona mohlang oo. Ke hlahlobo ea
hau le teko.
81 Joalokaha re fumana ho—ho, koana e—e—e Testamenteng ea
Khale; teko, ho leka, e ntoo ba ho behoa mora. Peho, ho bea mora
ka mora hoba e be mora, o ne a hlahetse lelapeng. Ke mora, a
ntoo lekoa a lauoa, ’me a holisoe ke balebeli, le ho bona kamoo
a khathang tema. ’Me a ntoo hlomamisoa malulong a lekanang,
ka tekano, le a ntatae.
82 Joale le kajeno ho a itšoanela. Re fetile tekong ea Pentekosta
e batlang e etsa lilemo tse mashome a mane, kapa ho feta, le a
bona, ho leka kereke, ho bona haeba ba tla fela ba eme, kapa
che. Ho bona seo le…’Me, le a bona, ke hona moo ke boelang
ke e fumana. Sebakeng sa ho tiisetsa sefapano le Lentsoe, le ho
tsoelapele, re ipapisa le lefatše, ho oela ka nqa ena, kapa ho oela
ka nqa ena, kapa ho tšoantšisa le sena.
83 Joalokaha ke buile ka thata khahlano le batho temalong
ena ea mehla ea kajeno, basali ba pomang moriri oa bona, ’me
—’me banna ba tsoella le ka ntho eohle, le ho apara liaparo tse
hananang le boitšoaro le lintho. Ke nyatsuoa haholo ka taba
eo. Empa ke eng? Ke ho leka ho pholosa kereke eo. Ke ho leka
ho ba phahamisetsa holimo mona, ho Lentsoe la Molimo, ho sa
tsotelehe seo lefatše le leng le tlamehang ho se bua ka Lona. Lula
le Lentsoe laMolimo. Amen. Le a bona? Le a bona?
84 Taba ea eona, joalokaha ke buile maobane bosiu,
Mapentekosta a emetse moea o fokang ka sefefo, empa ba sitiloe
ho utloa Lentsoe le le sesane le khutsitseng. Le a bona? Hoo, ho
phoso ho etsa lintho tseo. Ba nahana, “Ha feela moea o foka ka
sefefo, ho lokile.”
85 Empa hoo ha ho a hula maikutlo a moporofeta. Moea o
fokang ka sefefo ha o a hlopha moporofeta Elia le ka mohla
ka lehaheng. Mahalima a matla le lialuma, le liphororo tse
theohang, ha li a mo hula ka letho, tsohle. Empa a tsota lentsoe

le le sesane leo le khutsitseng, ntho eo e buang le bokahare.
“Lentsoe la Ka ke ’Nete. Lentsoe la motho e mong e be leshano,
’me la Ka e be ’nete.” Ke sona se ngokileng moporofeta. Le
a bona?
86 ’Me le sa ntse le tla etsa hoo. Kamehla Lentsoe la Molimo le
ngoka mohopolo oa moea, hobane ke mohopolo oa Kreste ka ho
uena, o tsebang hobane Lentsoe leo ke ’nete.
87 ’Me u feta nakong ea teko. Kereke e feta nakong ea teko. E
mong le e mong o feta nakong ea teko pele e ka rua khoro ea sera.
Abrahama o fetile ho eona. Kreste o fetile ho eona. Hoba Kreste
a tlatsoe kaMoea o Halalelang, mono nokeng ea Jordane, O fetile
nako ea teko. HobaAbrahama bitsoe, ho beoa nahengmoo e neng
e tla ba mojaki, le ho fuoa lebollo, ’me Molimo o kopane le eena,
nako ka mora nako, koana a tlameha ho feta nakong ea teko. Peo
ka ’ngoe eaAbrahama e etsa hona hoo, Abrahama le Peo ea hae.
88 Mokhatlo, kereke, lebaka leo re fumanang mekhatlo ea rona
e oela kathoko ho tsela, ke hobane ha nako ea teko e fihla. Teko
efe? Lentsoe la Molimo. Ke eona teko eo. Lentsoe la Molimo ke
teko. Na re tla etsa se boleloang ke sehlopha sa banna, kapa re
tla etsa seoMolimo a se bolelang ho etsoa?Ke eona phapang.
89 Ke eo e fihla, matsatsing a Dwight Moody, matsatsi a Finney,
Sankey, Knox, Calvin, Spurgeon, bao bohle, banna bao ba moea,
mekhatlo e kile ea ba sala morao. Ba fihletse sehlopha sa banna
morao mono se betlileng litsela li kena ho eona, e mong le e mong
a lumela sena le sane, le ho eketsa lethoana mona, le ho tlosa
lethoana mane, le ho eketsa lethoana mona, ho fihlela qetellong
ba e fetotse mokhatlo.
90 ’Me ha ba etsa, molumeli oa ’nete oa makhonthe, Molimo o
fihla hantle o potoloha o thonaka mothoana, ea ithobileng, ho ba
pshatla ntho eo likotoana.Hantle. E entse joalo kamehla.Molimo
ha o fetohe. Ho khabela ntho eomaqhetsoana, batho ba itseng ba
mohopolo oamoea ba tlang ho emela Lentsoe leo.
91 E reng ke le bolelle. Ke tšoere lengolo lapeng, e ’ngoe
ea likereke tse khabane, mekhatlo e meholo motsamaong oa
Pentekosta. Mosali eo oa batho ea robehileng pelo o ’ngoletse
lengolo. ’Me o itse, “Moena Branham, esale ke bolokile moriri
le seshoba ka mora hlooho ea ka.” A re, “’Me e…Monna oa ka
o ne a o rata.” ’Me o itse, “Eaba re falla motseng kerekeng ea
rona e neng e le ea moea ruri, ho ea kena kerekehali ena, kereke
ea pele motseng.” Le ho re, “Eitseha re kena mono, likhaitseli
tsohle tsa Pentekosta li ne li pomme moriri.” Le ho re, “Ba ile
ba ntšala morao ka eona. Ka re, ‘Che, che. Ke lumela Bibele e
re laela ho se etse hoo; ke lihlong ho etsa joalo.’” ’Me eaba o re
feela, “’Me ke ha ba sa phetse…Ba mo ja litšeho, ho re, ‘Hela,
thaere ea hau—ea hau e ka morao e a pancha, sephere sa hau,’ le
tsohle joalo. Le ho sala monna oa ka morao, ka mokhoa ona, ho

fihlela a nqobella ho kuta moriri oa ka.” Le ho re, “Ke ahlolehile,
ho tloha mohlang oo.”
92 E nahaneng, kereke ea Pentekosta e tlamehang ho emela
Lentsoe la Molimo! Ke hona moo mokhatlo oa lona o le isang
teng. Hantle. Ba sitoa ho utloa Puo e sesane eo e khutsitseng
ea Lentsoe, e ba biletsang ’neteng. Bohle ba mametse meea e
fokang ka sefefo, le mohoo o mongata le ho hobela, le ho ipolela
ba fumane matla. Hoo ho lokile. Ke lumela hoo, hape. Empa,
moena, ha u hobela u hoeletsa, u ntoo hlanoha u latola Lentsoe la
Molimo, le ho phela selefats’e, phoso e teng nqa e ’ngoe. Hantle.
93 Moea oa Molimo o a theoha, Puo e sesane eo e khutsitseng,
le ho u tobisa Kalvari ka kotloloho, moo re shoeleng, le maphelo
a rona a patuoe ka ho Molimo ka Kreste, le ho tiisoa ka Moea
o Halalelang. Ka hona, Lentsoe leo le phela le inots’i ka mono.
“Ka hona ea lulang ho ’Na, le Lentsoe la Ka ho uena, kopa seo u
se batlang ’me u tla se etsetsoa.” Ke eo phapang.
94 Ke tšepa ho lona ke sa hlahe ke le lehlanya. Efela ha ke
le lona, ha ke—ha ke—ha ke e lemohe. Ke—ke lumela hoba
Lentsoe la Molimo ke ’Nete, ’me Le tlameha ho lula hantle mona.
’Me haeba Le ahile mona, Le tla Ipepesa kantle. Le tlamehile!
Bophelo ba hau, semelo sohle sa hau, se tla fapana.
95 Ka hona Molimo ha o fetisa Abrahama tekong, o fetile, ka
dipheresente tse lekholo. ’Me ho tla…
96 Molimo ha o ke o fetisa mokhatlo tekong, hobane ke mahleke
ka botlalo. Molimo ha o sebetse joalo ka mokhatlo. Ha O
sebetsane le lichabamorabe oa Balichaba. “O nkile ho Balichaba
batho.” Iseraele, O nkile sechaba. Empa, ho Balichaba, “O nkile
batho ho Balichaba bakeng sa Lebitso la Oona.” Ka hona, le
a bona, ha se mokha-…Ha se mokhatlo. O inkela motho ka
bomong ho Molichaba.
97 ’Me teko ha e fihla, na le bona se etsahalang? Re tsoile
tlas’a tokafatso. Re amohetse kolobetso ea Moea o Halalelang
khatong ea pentekosta. Empa mohla ho tlileng nako ea teko,
ho thola baithuti ba koetlisitsoeng, ba batlang ho ipapisa le
lefatše, joaloka matsatsing a khato ea Wesley le bao bohle. Ba ea
sekolong. Ba—ba ithuta saense. ’Me ba ithuta lintho tsa mefuta
eohle tse khemang le thuto. ’Me ba leka ho ithuta saek’holoji.
“Ntho e khabane feela, be, le se bue sena. Le ba tlohele ba etse
sena le sane. Hobane se tla…” Le a bona, u a ipokella u a
haha. Sepheo sa hau—hau—sa hau se fosahetse. Sepheo sa hau
se fosahetse. U ntse u hahela nqa mokhatlo sebakeng sa ho aha
nqa Kalvari. U ka haha joang nqa Kalvari, u sa kene ka tsela ea
Lentsoe?
98 “Hoba re hlatsoitsoe ka metsi a Lentsoe.” “Ha le lula ho ’Na
leMantsoe a Ka ho lona, le kopa seo le se batlang.”
99 Ke hona moo re bonang ho hloloa ha motsamao oa
Pentekosta, hobane ba tloha ba furalla Lentsoe. Ha Lentsoe le

bua ntho e ’ngoe; ba tla leka ho sunya mokhatlotlo nqa e ’ngoe.
’Me ba tloha ba ngala Lentsoe leo hantle, le ho ineheletsa le
mokhatlo hantle. ’Me na le bona moo e habileng teng? E batla
e itšoanela le likereke tse ling. Empa re a hobela re a hoeletsa, re
bua lipuo, re qhomela holimo-le-tlase, tseo li itoketse. Mokhatlo
oa bona o itoketse. Ke tšepa ke itlhalositse. Empa taba, ke Puo e
sesane eo ea Lentsoe le buang. Ke eona.
100 U feta tekong. Modimo o u leka joaloka ha O entse
Abrahama. O leka Peo ea Abrahama, ka morao ho eena. ’Me
joale, lebaka ha re sa rua khoro ea sera, lebaka leo bongata bo
bokana har’a rona, ke hobane ha re khone ho mamella teko. ’Me
e re ke le bolelle taba, teko ea Lentsoe e nepahetse.
101 Lebaka ha re sa fumana, le hona ha re sa tla khona…
ka har’a mokhatlo. Ke nahana Pentekosta e na le mokhatlo o
mong o babatsehang. Ba bang ba banna ba ts’ekehileng ke…
ba bobile…maphelo a holim’a lefats’e, a ka har’a eona—eona
mekhatlo eo.
102 Assemblies of God, ke na le metsoalle ka mono. Khele!
Moena hantle mane Indiana, ke tla tloha, ho ea kenela kopano,
ke a kholoa, hang, ka potlako. Moena Roy Weed, ke ralebatooa
oa porofensi ea Indiana. Ke lumela hoba ke monna oa morapeli.
Koana, ke ralebatooa oa Assemblies of God.
103 Foursquare, oh, khili, ba ba kae! Ralph McPherson le baena
ba bangata bao, e leng banna ba barapeli, ha ho lethomaphelong
a bona. Ke banna ba lokileng.
104 Koana ho kena ho fihla ho Oneness, seo ba ipitsang sona,
Oneness. Kapa, joale, ha ke hopole…Ba e bitsa kereke ea
Lebitso la Jesu. Jack Moore, ho qoholla a le mong ho tsoa…
Ho na le makholo a bona, banna ba khabane, banna ba lokileng,
banna ba barapeli.
105 Empa taba ea eona,moena, ke ena, ha u lika-likamokhatlong
oo. Le a bona? Molimo o nka mekhatlo eo, ’me—’me e oele eohle
ka bomong. E shebeng, lefatše le khasetsa kahare. Shebang
basali ba bona. Shebang banna ba bona. Shebang maemo a
bona. Nka le supisa, batho ba Assemblies of God ba hlommeng
batikone lekhotleng la bona, ba nyetse habeli kapa hararo, bareri
ba tsoelang pele. Basali ba pommeng moriri, ba apara lishotso,
meikapo, ba ntse ba itlaleha ba e na le Moea o Halalelang, ba
itšetlehile ka ho bua lipuo, kapa ho qhomela holimo-le-tlase,
kapa ho hlaba litlatse.
106 Ba siteloa Puo e sesane eo e khutsitseng ea Lentsoe. Lentsoe
leo le u behang ka tekano sekaleng sa sefapano. Ke hona moo
le robetseng teng. Ke lona lebaka ha re sa fumane baporofeta ba
’nete ka kerekeng kajeno, ba kang Agabuse.
107 Lebaka leo, kereke kajeno, ba—ba batla ba sa hlomphe ho
bua ka lipuo ha motho a bua, hobane ba utloile bohata bo kaale
le boitšoaro, ebile ha ba tsebe se lokileng le se phoso ho eona.

108 Liphetolelo tsa mafeelane feela, motho o bua taba hobane a
ikutloa a susumetsoa. Ha se phetolelo eo. Phetolelo; ha se motho
ea emang a bua ka lipuo, le e mong a ema metsotsong e ’maloa a
fetola seo a se buileng. E mong ha a bua, e mong o toloka hona
mono hantle, ho bua lentsoe ka lentsoe, ho toboketsa ka ho a
tšoana, ntho eohle ka ho tšoana. Monna enoa a ka tsoa tsoa a
porofeta, empa ha se phetolelo. Ba bang ba bona, ka kolu ea
mofuta ona e hlahisa ho hong, enoa morao mona o hlahisa ho
hong. ’Me emong o buamantsoe a leshome, emong o e salamorao
kamantsoe amashome amahlano, e le phetolelo.
109 Fetolela ho bolela “ho bua, lentsoe-ka-lentsoe.” Haeba e
le Lentsoe la Molimo, e tlameha ho fihla, lentsoe ka lentsoe;
mola holim’a mola, mola holim’a mola. Lentsoe le tlameha ho
tla joalo.
110 Empa re bone’ng? Moshaqane o mongata hakana! ’Me ba
entse hoo, e le ho re, sebakeng sa ho tiisetsa Lentsoe, ba e bea
ntho eo tlase mane. Hang ha motho a entse hoo, ba mo bitsitse
Mopentekosta. ’Me le tseba se etsahalang.
111 Teko ha e fihla, nako ea teko, Peo e a qala, e supa seo e
leng Peo le seo e seng eona. Joale, ho sa tsotelehe se hlahileng,
Abrahama a tiisetsa Lentsoe, tšepiso.
112 Empa kajeno mokhatlo ha o khone ho etsa hoo. ’Me bang ba
lona baena ba bohlokoa litho tsa mekhatlo eo, ha u ka hanana le
bona hang, u tsebamoo o ileng teng. Ba ba kae ba lona?
113 Ha ke bolele, ka moahong ona joale, empa ho kene ba ba kae
phaposing ea ka ea ho bala, ba kile ba lula le ’na ba ba kae, ho re,
“Moena Branham, re a tseba hoo ke ’Nete. Empa ha re ka raheloa
ka ntle, re tla etsa’ng?”
114 Moena, re tla etsa’ng? Khomarela Kalavari, khomarela
tšepisong, khomarela sefapano, ho sa tsotelehe.
115 ’Me koana ka hare mane, ba tšoere banna ba bang ba
khabane. Le a bona? Empa seo ke lekang ho se etsa, ke ho re,
ntho eo e tlamehile ho hloleha. E hlolehile kamehla ’me e tla
hloleha kamehla. Empa ke ho re, le ha u ka hloleha kapa che,
ho Molimo, boloka Lentsoe la Molimo le tšepiso ea Oona, pele. U
tla lekoa ke Lona.
116 U saena lipampiri, hore o tla etsa sena kapa sane. Esita le
khahlano le Lentsoe, o sa ntse o tla e saena. Ke hantle. Ka pelong
ea hau, u e tseba e le phoso. E sa ntse e le Puo eo e khutsitseng e
sesane e buang, Lentsoe leo. Ha ho makatse re sa khone ho tsoela
pele, hobane ntho e etsahetse. U ikarotse Puong e khutsitseng eo
e sesane. U matha u tsoa ka potlako. Molimo o ne a u bitsa, oa
mpa oa matha u tsoa ka potlako haholo, hoba lialuma li ile tsa
luma, mahalima a benya, thaba ea sisinyeha.
117 Ha e a ka ea sisinya Elia, moporofeta eo. O ne a batlile Puo
eo, pele. A re, “Ke tla lula mona.”

118 Ba bangata hakana kajeno, ba qalile, litšebeletso tsa pholiso,
boetsisi ba nama, lintho tsa mefuta eohle, le maikutlo a sa
hlaheng le ka hara Lentsoe la Molimo ho hang. Ke hantle. Ke
eng? Re loketse ho bina sefela seo, “Ba emelang Morena. Ke
kokobetse boikakaso ba ka ’me ke bitse Lebitso laHau.Ke emele,
Morena, ke be ke utloe Puo eo e khutsitseng e sesane.” ’Me Puo eo
e tla ba Puo ea Mangolo. E tla bua e ipapisitse le Lentsoe hantle.
Amen. Ho lokile.
119 Ho fumanoe, Abrahama hoba a ntšoe, ho bitsoa, ho
arohanngoa le baratuoa ba hae, lelapa la habo, lehae la habo,
mofuta oa habo, ho kena naheng e sele. O entse hoo ka tumelo.
Ka hona, kahobane a entse hoo, Molimo o mo file lebollo, ho mo
paka e ne e le mora oa Molimo, hore o lumetse ho Oona hobane o
ne a lumela tšepiso. Koana, o sitiloe, ha a bona ntho ea tlhaho, a
mpa a ipolela, “Hohle ho khahlano le Lentsoe la Molimo e ne e le
leshano.” Ho sa tsotelehe ho hlahile bopaki bo bongata ha kae, e
sa ntse e le leshano.
120 Ha ke batle ho e bua, empa ke tla tlameha joalo. Shebang.
’Me ha le nka basali, ke tla e bolela ka lebaka la ntho e le ngoe
e bonahalang, e ka bonoang, ba itlalehang ba amohetse Moea o
Halalelang, ’me ba sa hlopheha ho lekana ho—ho holisa moriri
oa bona, phoso e teng kae-kae. Mosali ea ka aparang seaparo sa
monna, a se apare, athe Bibele e re, “Ke manyala ho—hoMolimo,
ha mosali a apara seaparo sa monna.” ’Me u ntano itlaleha o
amohetseMoea o Halalelang le ho etsa ntho eo?
121 Ke buile letsatsi le leng Oregon. Mosali o ’ngoletse
lengolohali la letonana. A re, “Moena Branham, bosebeletsi ba
hao bo a babatseha, empa ruri u a bo senya.” A re, “Joale, ho
ka thoeng ka…” Ho re, “Ke apara liofarolo ka linako tsohle.”
Ho re, “U reng ka ho tsoela kantle serapeng ho hlaola lethoana—
lethoana serapeng, ka mose. Ha u hopole ho ka shebahala hantle
ho feta ka liofarolo, kapa lidangari, e bang ke eng, sebakeng sa
ho aparamose?” Le ho re, “Sheba, ke a kalla ke kena lithabeng le
bashemane ha ba nyoloha ho thiba makhomo, ’me,” ha thoe, “ke
kena tulong e tletseng menoang.” Ho re, “Joale, ha ke apere e—e
mose, e ka ntlhaba ea nqeta. Ka liofarolo ha e nkhathatse.”
122 Ka re, “E tšesane ho feta moro o mintsoeng seriting sa khoho
e bolauoeng ke tlala. Mohau! Ha ho le Lentsoe la Molimo le le
leng ho eona. Kemohopolo oa hao ka sebele.”
123 Molimo o itse, “Lentsoe le leng le le leng ke leshano, ’me la
Oona ke ’nete.” Mohatsa ka o apara mose. O hlaola serapeng. Ha
a na bothata ka eona. ’Me, ebile, mosali ha a hlokoe kantle mona
le sehlopha sa banna, ho thiba makhomo, le hona. O tlameha ho
lula kichinengmoo a loketseng teng. Ke hantle.
124 Ba mpa ba leka ho futha boitatolo, empa ha bo fumanoe.
Lentsoe la Molimo le hlakile, ’me mosali ea tsoetsoeng ke Moea
oa Molimo o tla etsa hoo. Le monna ea tsoetsoeng ke Moea oa

Molimo a ke ke a lumella mosali oa hae ho itšoara joalo. Ebe
O itseng? “Ea nkang, a kuta moriri oa hae, o tlontlolla hlooho ea
hae.” ’Memonna oa hae ke hlooho ea hae. Ha a hlomphehe.
125 Molemo ke ha nka itholela. Ho lokile. Joale, le a bona, le a
bona, ho lekane. Le tseba seo ke buang ka sona.
126 Ha ke e bue ka lonya. Efela ha ke e bua ka lonya, Molimo
o hauhele pelo ea ka e tletseng sebe; ke mpe ke theohele mona
aletareng ena, ho baka.
127 Ke e bua kahobane, metsoalle, ke a le rata. ’Me ke ntse ke
leka ho le bolalla seo e leng ’nete, ’me hoo ke Lentsoe la Molimo.
Re tlameha ho utloa Puo eo ea Molimo e sesane e khutsitseng, ho
itekanya le Lentsoe. Re feta nakong ea teko. Allelua!
128 Na le elelletsoe ka mora nako eo ea teko, thuto eo ea mora
eo ea tsoetsoeng lelapeng la mokhatlo oa bolumeli? Haeba a
kile a mamella teko ka takatso ea ntate, joale moshanyana o
ne a ntšoa a apesoa seaparo, o ntoo memeloa mokete o itseng.
’Me moshanyana eo o ne a hlongoa lelapeng leo a tsoaletsoeng
ho lona.
129 Ke bona bothata ka Mapentekosta a rona kajeno. Ba qhoma
feelamona lemane, ’me mekhatlo ea rona e ba hulele ka mokhoa
ona le ka mokhoa oane. Ha ba tiisetse Lentsoe.
130 Ha u ka lula le Lentsoe, joale Molimo, ka ho bona, “Ha le lula
ho ’Na, le Lentsoe la Ka ho lona,” ea Hae, A ke ke a Le latola.
Ke Lentsoe la Hae. Ke moo ho tlang ho fihla nako, ka mohla o
mong, mohla u khethoa u behelloe ka thōko, le ho fuoa ntho ea
makhonthe, allelua, matla aMolimo oMatlaohle.
131 Etsoe, Molimo o emetse bana ba Oona, empa ha batle ho e
emela, mohla ba fihlang nakong eo ea teko. Na u tla e amohela?
“Be, kereke e tla nteleka.” Ho lokile. Ke moo. Ka hona, tsamaea.
Eo ha se Peo eaAbrahama. Peo eaAbrahama ha e its’oare joalo.
132 Peō ea Abrahama! Joale, ha ke tsotelle se emang khahlano le
Abrahama, a tiisetsa Lentsoe hantle feela Lentsoe leo la tšepiso,
a lula hantle feela le lona. Ho sa tsotelehe kamoo Sara a tlang,
ba bang ba tlang, ba fapaneng ba tlang, ntho e ’ngoe le e n’goe,
o e balile eka hoja e le sieo. A talima, o lumetse hoba a ka bona
tšepiso, hoba Molimo o mo tšepisitse eona, ’me e le phetho se
le teng ka eona. E ne e le Lentsoe la Molimo, ho lula hantle ka
ho eena.
133 Eaba O mo fa teko eo ea ho qetela. “Ke tla mo fa karolo tse
peli, le ho mo leka.” Joale, o se a fumane mora. O bona a fumane
seo. “Empa joale Ke tla mo bolella, ‘Nka mora eo ’me u e bolaee.’
Le ho tlohelamora eo, eitseha a bona…Na ebe o tla bolaeamora
eo? Ke tla mo leka joale.”
134 Abrahama, ka bots’epehi Lentsoeng! Joang, ha o amohela
tšepiso, o tla emisa ntho eo joang? Joang, u tla khona joang?



’ME PEO EA HAU E TLA RUA KHORO EA SERA SA EONA 19

135 “U ka lebella joang le ka mohla ho ba ntata lichaba, ’me
ke mona lekholo la lilemo le leshome le metso e mehlano joale?
Abra-…Isaaka e monyenyane, a ka ba leshome le metso e mene,
lilemo leshome le metso e mehlano. U tla ba ntata oa lichaba
joang ha u le lilemo tse lekholo le leshome le metso e mehlano?
Ngoana oa hau a mong ke enoa, ’me u hlakola bona feela bopaki
ba hau.” Amen.
136 “Ke tla khona joang ha ke tsoa mokhatlong oa ka? Ke tla
khona joang ha nka etsa see?” Oh, mamela Puo eo e khutsitseng
e sesane le ho tla Lentsoeng, Lentsoe.
137 U re, “Ke utloile puo e mpolella sena.” Ha e le khahlano le
Lentsoe, e ne e se Puo eaMolimo. Puo eaMolimo e tla Lentsoeng.
138 Eaba Abrahama o tloha a atamela Puo eo hantle, le e
khutsitseng, Puo e sesane ea Molimo, Lentsoeng la Molimo, o
tlameha ho tlosa bophelo ba mora oa hae.
139 A re, “Emisa letsoho la hau, Abrahama. Ke a tseba joale u
a Nthata. ’Me bohle ba u hlahlamang, allelua, bohle ba tla u
hlahlama, ba ratang ho nka Lentsoe la Ka, e tla ba Peo ea hau,
’me teng o tla rua khoro ea sera.”
140 Ekare nka be ke na le nako ho le phethela se hlahileng
matsatsi a ’maloa a fetileng, le a bona, se etsahetseng. Oh, khili!
141 “Ba tla rua khoro ea sera; Peo ea hao e u hlahlamang.
Abrahama, ea u hlohonolofatsang o tla hlohonolofatsoa, le ea u
rohakang o tla rohakoa.” Jesu o itse, “Molemo ekaba ha leloala
le fanyehoamolaleng oa hao, ho noela bolibeng ba leoatle.”
142 ’Me mekhatlo ena e lelekang banna bao ba barapeli, hobane
ba emetse ’Nete, Lentsoe, le Moea le matla a Molimo, le ho
tiisetsa Lentsoe, na le bona se etsahetseng? Ba noetse leoatleng
la tebalo.
143 “Molemo ekaba ha leloala le fanyehoa molaleng oa hao, oa
qoelisoa malibeng a leoatle, ho e na le ho khopisa e monyenyane
oa Batlotsuoa bana.” Ke eng? Peo ea Abrahama e tiisetsa Lentsoe
la tšepiso.
144 Likereke tse ling tsa rona li fihla moo li hanelang. Li latola
pholiso ea Khalalelo. Ha li sa e batla kerekeng ea bona. Ke
hantle. Mekhatlo ea rona ea Pentekosta ha e sa batla pholiso e
Halalelang. Ke eng? Na ha le bone kamoo liabolosi a sebelitseng
kateng? O fihlile mono a bolelang lintho tsa mashano tse kang
tseo. ’Me ke banna ba bohlalefi feela ba nahanang e le batho ba
moea, ’me le shebe seo, le ho re, “Shebang eane. Shebang eane.”
Ha ke shebe ntho eo.
145 Ha u le Peo ea Abrahama, u tla sheba tšepiso ea Molimo, seo
Molimo a itseng se etsoe ka eona. Ke eona. Peo ea Abrahama,
re sheba tšepiso. Ha ke tsotelle bongata bo oelang ka tsela ena le
bongata bo oang ka tsela eane. Tšepiso e lula e tiile.

146 U tlameha ho feta litekong tseo. Le a bona? E. Abrahama, a
lekoa pele, a ntano tiisoa, a ntano fuoa tšepiso e reng “Peō ea hae
e lokela ho rua khoro ea sera.” Ke rata seo. Joale, ba ile ba rua
likhoro tsa sera tsa bona hoba ba lekoe.
147 Bothata ba eona, ha re khone ho mamella liteko. Lebaka leo
mekhatlo ea rona e sa khoneng ho mamella teko. Ha se thato ea
Molimo. Ke, Molimo o e hlohonolofalitse, empa ha se thato ea
Molimo. Hobane, le a bona, u fumana sehlopha sohle sa banna
mona se fupileng hlaba ea menahano, ’me ba ba teanya ba bitoha
ka ba khabane ka ho fetisisa bao ba ka ba tholang. Ba bang ba
bona ba re, “Enoa ke monna e moholo. U ke ke ua latola lentsoe
la hae.” Be, le eona kereke ea Katolike e hlophisitsoe joalo, ka
ho tšoana, holim’a sehlopha sa balumeli ba bahlalefi. Bahlalefi,
ba e sheba, ba e khemisa le mehla. U ke ke oa etsa hoo. Ntho efe
esele ke leshano haese Lentsoe la Molimo.
148 Abrahama ha a ka a sheba letho haese tšepiso ea Molimo. Ho
sa tsotelehe se hlahileng, a tiisetsa tšepiso eaMolimo.
149 Ka lona lebaka leo ha re fumane ho fetisang. Mokhatlo ha
khone ho rua khoro ea sera.Menahano emengata haholomono.
150 Eka khona ho nkuoe motho ka bonngoe, ea ruang khoro ea
sera. U ka e etsa ha u rata joalo. E, monghali.
151 Ha re lekeng ba ’maloa, metsotso e ’maloa, ho bona haeba ba
tiisetsa Lengolo.
152 Joale, ka mohla o mong tlase Babilona mohla ho hlonngoeng
e—e setšoantšo, papiso e ntle ea kereke ea Katolike, ’me bohle ba
sa khumamelang setšoantšo seo ba tla chesoa sebōping sa mollo.
Joale, e ne e le makhaolakhang, hore na batla tsitlallela, athe
Molimo o na be a itse, “U se ke ua ba le melimo e meng pel’a Ka,
leha e le ho setšoantšo sa ntho efe.” Ke seoMolimo o se boletseng.
Makhaolakhang a tla fihla.
153 Baiseraele ba bang bohle ba oetse hantle kahare. ’Me eitse ha
terompeta e lla, ’me e—’me ho utloahala harepa, ’me—’me fulutu
e letsoa, khele, bohle ba itihela fatše pel’a setšoantšo sena.
154 Empa ba bararo ba bona ba re, “Ha ho etsoe letho.” Ba utloile
Puo e sesane eo e khutsitseng, ’me ba lula moleng le Lentsoe
’moho. Ba ile ba etsa’ng? Ho lula le Lentsoe.
155 ’Me ka morao, ba—ba—ba re, “Ekare ha le sa etse…Re tla
le neha monyetla o mong, ho seng joalo re tla le lahlela seboping
sa mollo.”
156 A re, “Molimo oa rōna o bokhoni ho re loela sebōping seo sa
mollo.” [Sekheo lebanteng—Mong.] “Empa, leha ho le joalo, re
tla tiisetsa Lentsoe.”
157 Joale, moena, ho ka thoeng ka uena? “Ke tla etsa’ng, Moena
Branham?” Lula le Lentsoe. Lula le tšepiso. “Kereke ea heso
eohle e tla mphuralla.” Lula le tšepiso. Li tlamehile ho pona,
ho nyamela feela tsatsi le leng, le hona. Empa, Molimo o ke ke

joalo. Lula le tšepiso. “Be, ke a le bolella, ba tla nteleka.” Lula
le tšepiso, ka ho ts’oana feela. U tiisetse tšepiso hantle. Joale,
ha u ka lula le tšepiso oa lula mono, ho lula hantle le bona
lekhatheng leo.
158 Botsoalle le batho bohle. Empa joale mona, joale, u ke ke oa
hlola ka tsela esele kathoko ho botsoalle le e mong le e mong. U
tlameha joalo. Joale, ha ba nyehla hakaale, mekhoa e hlepha, ba
sirohe. Ke hantle. U se ke ua kena lebatooeng la sera. Empa ha
feela u leka ho hapamoena oa hao, hoo ho fapane. Le a bona?
159 Joale hlokomela. Empa u ke ke oa hapamaikutlo amokhatlo,
motho a le mong. Che, monghali. Mohla, ba hlomamisa molao oa
bona, “Re lumela sena, khutlo!” Ha u ka ngola thuto ea hao, “Re
lumela sena,” feeloane, e ka ba ho fapane. Khutlo e bolela, “Re
lumela sena, ’me u tlameha ho tla tabeng ena le ho saena pampiri
ena, kapa ho felile.”
160 Empa haeba u re, “Re lumela sena,” feeloane, “’moho le
lintho tse ngata tseo re ka ithutang ho Molimo. Re bulehile nqa
Moea o Halalelang,” ke mohla o tsoang tema, moena. E. Hoo ho
tla be ho fapana joale.
161 Empa, le a bona, haeba u e ngotse ka khutlo, ’me Molimo
a hlahisa ho hong, ho pakoang e le Lentsoe la Oona, ’Nete, ha
u khone ho tloha, hoba ke “khutlo.” E a e qetella. Maluthere a
shoetse teng. Mametholise a shoetse teng. Mabaptise a shoetse
teng. Presbeteriene e shoetse teng. ’Me Mapentekosta a shoela
hona teng. Ke hantle. Ke hantle. Ba shoela hona moo, shebang
feela, hoba e—e se e ngotsoe. Ha u—u ka ke oa eketsa kapa oa
fokotsa. E—e mono. Ke thuto ea hao.
162 Maluthere a sitiloe ho amohela khalaletso. Che, monghali.
O na be a se a itse, “Ba lokileng ba tla phela ka tumelo.” Ha se
Martin Luther; empa sehlopha seo semo latelang. Ke hantle.
163 Ha se John Wesley; empa sehlopha se mo latetseng.
Ke hantle.

Ha se Calvin; empa sehlopha se mo latetseng.
164 Ha se John Smith oa kereke ea Baptise, ea rapetseng ka thata
hakana, bosiu, mahlo a hae a ba a ruruha a koaleha, bakeng
sa kereke ea hae; ’me mohatsae a tlameha ho mo tataisa a mo
fepa teng ka khaba, tafoleng. Ha se eena; empa sehlopha sena sa
Mabaptise semo latelang, mokhatlo o tlang omo latela.

Ha se Alexander Campbell; empa bamo latetseng.
165 Ha se khato ea pentekosta tšimolohong, e kileng ea rua lintho
tsohle ka kopanelo, ho kenela setsoalle le bohle; empa lihlopha
tse tlileng ’me tsa re, “Che. Re sena, ’me re sena. ’Me mathata ke
ana, ’me ke phetho!” (“Ho ikarola, ka ho hloka Tumelo.”) Hantle.
E entsoe ke hoo. Ntho e mpe ke eona eo. Amen. Ke ikutloa ke
halalela, hoseng hona.

166 Bana ba Baheberu, hoba ba mamelle teko, ba tla tiisetsa
Lentsoe la tšepiso, kapa che, ba ile ba fetisoa tekong. ’Me ba
entse’ng? Ba rua khoro ea sera. Amen. Hobaneng? Ba ile ba lula
Lentsoeng.

Lula Lentsoeng, Puo eo eaMolimo e buang le uena.
167 Joale, mabaka ohle a itse, “Joale, shebang. Babilona, ho ke
ke ha fapana ka letho. Hobane, rona, ha re khumama pel’a
setšoantšo sena, re rapela Molimo, le hona. Be, haeba re se
sebetsa ka tsela ena, re bolela ka tsela ena.”

E etse kamooMolimo o boletseng.
168 Holane Molimo a itse, “Moshe, rola lieta tsa hao, Moshe. U
nqalong e halalelang.”
169 O re, “Kea U leboha, Morena. Ruri ke a U lumela. Ke tla rola
katiba ea ka, sebakeng sa hoo. Ke bothata bo boholo ho lokolla
seeta sa ka.” Uh-huh. Huh! E ne e ka ke ea sebetsa.

O itse, “Seeta.” Ha O a re “katiba.” Hantle.
170 U tlameha ho tla, mola holim’a mola, seo Molimo o se buang,
le ho ipapisa le Lentsoe la Oona.
171 Joale, hoba ba fete tekong, ba ile ba hapa khoro ea sera
sa mollo. Ba fumane, eitseha ba theoha ho fihla qetellong, ka
ho ema Lentsoeng la Molimo, ba ile ba rua khoro. Ke hantle.
Hoba…
172 Daniele. Phatlalatso e ne e tsoile, ea saenoa ke Bamede-le-
Bapersia, eona e ke ke ea fetoloa, ha thoe, “Ekare ha e mong a
rapela molimo o sele, a lahleloe lemeneng la litau.” ’Me Daniele
o tsebile seo Lentsoe la Molimo le neng le le sona, ho rapela Oona
feela, eaba o bula lifesetere a rapela leha ho le joalo. Joale, a se
ke a khohlela morao koung. A bula lifesetere nqa tempele. A se
lihlong ka eona.
173 ’Me ha re batle ho hlakisa borapeli ba rona ka Sontaha, athe
Mantaha re etsa hosele. Kapa, ho lumela ho hong lipelong tsa
rona, ho fihla pel’a motho le ho re, “Che, ha ke tsebe. Eaa, ke
nahana hore u nepile.” Eba seo u leng sona. Ha u se joalo, tsoa
sefaleng, tsoa kerekeng. Ke hantle. Hobane, u nyatso bobeling
boo. Lula u le seo u leng sona. Bua seo u se lumelang, ke moo
u sa tlamehang ho honyela ka letho. U emetse ’nete hantle. E
mong le e mong o tseba mebala ea hao. Banna ba tla u ananela,
monna ofe.
174 Mosali a ka bamobe joaloka ho tsoela kantle. A ka ba litho, a
nona, mosesane, moketa, hlooho-ntšo, mahlo-masootho, mahlo-
bolou, mahlo-maputsoa; e mong, ka mokhoa oane, le e mong ka
mokhoa o mong. Empa ha mosali eo a hloekile, mofumahali, ha
ho monna naheng ea sa tl’o ba rorela katiba, haeba a bopeletsoe
ounse ea monna ka ho eena. Hantle. Hobane, o—o hlahisa seo a
leng sona, ’me banna ba se ananela.

175 Le Molimo o tla ananela monna ea tlang ba seo a leng sona,
kapa banna ba ipolelang Bokreste. Re mpe re be Mokreste, ea
tlatsitsoeng ka Moea o Halalelang, ka Lentsoe la Molimo, kapa
ho lebala ka eona. Hantle. Hoba, ho seng joalo, u ba boikaketsi,
le ho phela bophelo bo fapaneng. ’Me batho ba u bona u titimela
mona metjekong, le ho tsuba, le lintho tse joalo, le ho ipolela
Mokreste, ka hona, le a bona, u bea kutu e khopang tseleng ea
ba bang.
176 Ho bona lona basali, ka linako tse ling, kamoo ba kutang
meriri ea bona le moaparo le boits’oaro ka mesana ena ea khale,
ba ts’oana le boroso e tlositsoeng letlalo kapa selo, le ho tsoela
mono seterateng, ho tsamaea hohle, lirethe tse telele hakaalo, ba
meneka ba theoha seterata. Na ke eona pentekosta eo? Ebemoo—
moo likereke tse ling li reng, “Ba ipolela seo ba se nang sona.”
177 U tiisitsoe u tšoailoe ke Moea o Halalelang. Ha u holong ea
motjeko bosiung bona ’me u hamarelane le monna e mong ka
liphaka, athe ha se monna oa hao; bosiung bo latelang, le ho
kgutlela kerekeng le ho tantša hohle. Eo ha se pentekosta. Boo
ke boikaketsi. Ke litšila.
178 Ha ke bue le lona hakaalo. Empa, le a elelloa, liteipi tsena tse
hatisoang mona li ea hohle lefatšeng, ke rera eka hoja li etsetsoa
lefatše lohle. Ha ke utloaMolimo a re, “Bua taba,” Ke e bua feela,
hoba ha ke tsebe moo e eang teng. Ho ho Oona ho hlokomela seo.
Lula le Lentsoe feela. Ke hantle. Ho lokile.
179 Che, Daniele a ke ke a khumamela taelo ea bona, e bang
a lelekeloa kantle ho mokhatlo kapa che. A lula hantle feela
fensetereng, a tiisetsa Lentsoe la Molimo. A sa hlajoe ke lihlong
ka Lona.
180 Ho etsahetse eng? Ba mo lahlela lemeneng la litau, empa a
hapa likhoro tsa lemena la litau. Hobaneng? Kganya! Hobane
Molimo o boletse hoba ea hae…“Peo ea hao e tla rua khoro ea
sera.” Ho sa tsotellehe sera ke sefe, u na le khoro. Oh, re ka khona
ha kae…?
181 Shebang Moshe, mohla latetseng mocheng oa melao ea
Molimo, a theohela Egepeta, tsohle li bonahetse li eme khahlano.
A fumana baipehi ba tsamaileng le eena. O ile a theoha ka tse ling
tsa—tsa lipontšo, ho itšupa a ne a romiloe. A lahlela noha fatše,
le joalo-joalo.
182 ’Me mona ha fihla baetsitsi, ba lahlela tsa bona fatše. O ne a
ka etsa’ng? Letho. Molimo ha oa ’molella ba tla etsa hoo. O ne a
batlile ho lekaMoshe. KeOonaO lumeletseng Janese le Jambrese
ho lahlela linoha tsa bona fatše, kapamare a bona.
183 Eaba Moshe o eme mono temeng ea mosebetsi. A lahlela lere
la hae fatše. La fetoha noha. A re, “Sheba moo, Faro. Ke seo
Morena oa ka ampoleletseng ho tla, ho se etsa pel’a hao.”

184 Faro a re, “Tloo koano, Jambrese le Janese.” Ba lahlela mare
a bona fatše. A fetoha linoha, seoMoshe a ileng a se etsa.
185 Na sefahleho sa hae se ne se retetse? Che, monghali. A n’na
a lumela hoba o romiloe ke Molimo. A tiisetsa tšepiso eo. ’Me ha
etsahalang?
186 Ke mohla u emeng pel’a tse ling tsa likopano tsa hao tsa
seboka. Sefahleho sa hau se ka retela, nakoana. Lula le Lentsoe.
187 Ho etsahetse eng? Hang, cobrahali ena ea Moshe ea tla e
potoloha ea li metsa. Molimo oa netefatsa. Ka mora hlahlobo ea
hae, o itse, “Ke batla uena, ka pontšo ena, u lokolle bana bao
koana. Ke batla hore u ba busetse hae, moo ba loketseng. Molimo
o theohetse mona ho bolela, o nthometse tlase mona ho ba
lopolla. Ke batla hore ba khutle.” A lahlela ntho eo fatšemono.
188 Oh, teko ea fihla. Moshe, ebe u tla etsa’ng, ho khutla, u a
tloha, ho re, “Be,mohlomong ke ne ke fositse”? Che,monghali.

Moshe a ema hantlemono, “Molimo o laetse sena.”Khanya!
189 Molimo ha o bolela taba efe, lula le Eona. Ho sa tsotelehe se
hlahang, lula le Eona. Haeba ba u ntša ba re, “Re ke ke ra sebetsa
’moho, re ke ke ra etsa sena,” lula le Lona.
190 Moshe o ile a e tiisetsa hantle. Ho etsahetseng? O ile a hapa
khoro ea sera sa hae. Allelua. Liabolosi o itse, “Ke tla otlolla
Leoatle le Shoeleng pel’a hao,” empa la phetleha. Ha ba ka ba
hlola ba khona ho ba boloka Egepeta. O ile a rua khoro ea
sera. Hobaneng? Hobane o ile a tiisetsa temeng ea mosebetsi oo
Molimo amo fileng oona. Melao eaMolimo, o ile a lula le Lentsoe
la Molimo ’me a hapa likhoro tsa sera.
191 Joshua, hoba a fete tekong. O kile a theohela mono,
mohlomong, le ho sesa ba parola Jordane, eena le Kalebe, le
lihloela. Mohla a khutlileng Jordane, ba nyolohela Kadeshe-
Barnea. ’Me bohle ba itse, “Oh, ha re ka qala, hoo ho tla pshatla
mekhatlo ea rona likotoana. Ha re khone ho kena feela.”
192 Moea oo ha o shoe. “Oh, re ke ke ra lumella ntho Eo. Ha
re ka ruta batho ba rona ntho Eo, re tla etsa’ng? Re ka tloha
re ntša halofo ea batikone, kerekeng. Ba nyetse habeli, hararo.
Re tla etsa’ng? Rona, khele, ha re ka bolella basali ba rona ho
holisa moriri molelele, le tseba seo ba tlang ho se etsa? Ba ka
ngala kereke. ’Me re tla etsa’ng? Khele, re tla nkuoa re le batho
ba sekhale.” Jesu e ne e le oa sekhale, le eena. “Re ke ke ra etsa
joalo. Re ke ke ra etsa joalo. Re imeloa haholo lebakeng leo.”
193 Na le tseba seo molumeli oa moeli a bang sona. Baheberu,
khaolo ea 6, e a e hlalosa. “Ea seng a kile a bonesetsoa, a fuoa
kabelo hoMoea oHalalelang, eo ha a ka oa, ho boela a inchafatsa
hape.” O fihla moeling a ntoo hana ho tšela, ke phetho, o hana
ho lumela ka botlalo.

194 Hoba, Kalebe o ile a etsang? Joshua o ile a etsa’ng? A re, “Re
bokhoni ka ho fetisisa ho le hapa.” Hobaneng? Ba ile ba lula le
seo Molimo o se tšepisitseng.
195 Khele, ba itse, ba bang bao ba itse, “Be, ke liqhobane. Bohle
ba haelelitsoe. Ba ka tsela ena. Khele, re ke ke ra ba ama, ka
mokhoa ofe.”
196 Joshua a re, “Re bokhoni ka ho fetisisa ho e phethisa.
Khutsang, lōna batho ting! Tholang! Lulang fatše!” Amen.
197 Ke a le bolella, tumelo e kahara ntho e kholo, ha e fihla
Lentsoeng laMolimo.Ha a tšabe lekhatheng leo. Tumelo e sefuba
se mohoete, mesifa ea metonana. E re, “Thola!” Lintho tse ling
li honyela koung, ke hantle, ha Molimo o bua. “Le lula ho ’Na, le
Mantsoe a Ka ho lona, le bolele seo le se batlang.” Ke moo. Oh,
ke rata seo. Hum!

Batemona ba tla thothomela, le baetsalibe ba
tsohe; Tumelo ho Jehova e tla sisinya tsohle.

198 Oka ba le tumelo joang athe u itseba u sa sebetse, ho tsamaea
Lentsoeng la Oona, ha u tseba lintho li le teng mono tseo u
lokelang ho li bua ’me u sa li bue? Li teng lintho tseo u lokelang
ho li ruta, ’me ha u li rute. Li teng lintho tseo u ke keng ua li bua,
’me u ka ba le tumelo joang athe u itseba u le phoso?
199 “Ha lipelo tsa rona li sa re ahlole.” Ke moo. Ke moo. Empa
lula le Lentsoe leo, moo ho seng letho le ahlolang. “Ha ho sa le
tsuo joale ho ba leng ho Kreste Jesu, ba sa tsamaeeng ka nama
ba mpa ba tsamaea ka Moea.” Moea o tsamaisa ka Lentsoe, hoba
Moea o ka tsoa Lentsoeng feela, hoba Lentsoe la Oona ke Moea.
’Me E ka khona feela…Moea oa mannete oa sebele oa Molimo o
ka bolela Lentsoe laMolimo feela. Oh, khili! Khele, khele!

Tloha mona, lefatše. Satane, re tlohele.
200 Se tšabe ho re ho thaba ena, “Sutha.” E bue. Lula mono, u
shebelle ha e heleha. Ke hantle.
201 Empa ha ntho e u ahlola mono, u mpe—u mpe u ikhutsetse.
U mpa u bebera feela. Ha u bue ’nete. Ha u bue lintho tseo u
lokelang ho li bua. Ho lokile.
202 Re fumana ke hona Joshua, hoba a fete tekong eo, o bone
bopaki ba naha e ntle, a ema mono Kadesh-Barnea a luma-luma
khahlano le bona bohle, le ho re, “Re khona ka ho fetisisa ho le
hapa. Re bokhoni ho le hapa.”Mohopolo e ne e le ofe? Ho tšela.
203 Mohopolo oa Moshe e ne e le efe? “Bontša pontšo ena ’me u
ntše bana.” ’Me ea ka e hlolehile. Empa a tiisetsa Lentsoe, ’me
khoro ea Leoatle le Shoeleng e sitiloe ho mo tlama. A pholletsa
har’a eona hantle. A rua khoro ea sera.
204 Joshua, ea shebileng ts’episo ea Molimo, ho re, “Re khona
ka ho fetisisa ho le hapa.” Ke hantle. ’Me ha a fihla a theohela
Jordane, e ile ea etsa’ng? Ea phetleha. Amen. Ke moo. O ile a

rua khoro ea sera. Jordane eo e ne e mo thibetse ho tšela le
ho hapa pallo eo. Empa hoba a fihla tlase mono, e ne e le Peo
ea Abrahama. Hobaneng? O lumetse Lentsoe la Molimo. U ka
fetoha Peo ea Abrahama joalo feela, ka ho lumela Lentsoe la
Molimo. ’Me eaba o etsang ha a theohelamoo a neng a itokiselitse
ho fekisa sera? Molimo oa bula khoro, ’me a e hapa, ho e nka,
ho tšela.
205 Mohla ntoa ea pele, khohlano ea hae ea pele le bona, marako
a matonana ba ka beisa makoloi a ntoa holim’a ’ona. Ebe o tla
kena joang ho ba hapa? Ba ’malehela, ba honyela kahare. Sera se
tla etsa joalo, le sona. “Empa u tla hapa khoro ea sera.”
206 Ho re, “Morena, ke tšoanela ho etsa’ng joale?” A likoloha
hohle, thapama e ’ngoe, a ntse a thuisa. A bona Monna a eme
a tsomotse sabole ea Hae. Joshua a tsomula sabole ea hae, ho re,
“A u oa rona? A u oa sera sa rōna?”

A re, “KeMolaoli oa makhotla ana.”
“Ke tšoanela ho etsa’ng?”

207 “Le potolohe, haleshome le metso emeraro. Letsa terompeta.
U tla hapa khoro ea sera.”
208 A helehela fatše. E, monghali. Hobane’ng? E ne e le Peo ea
Abrahama, e bolokileng Lentsoe la Molimo. O hapile khoro ka
’ngoe e tlileng ho eena. Ka sebele.

Ho se ho phirima. Ke tlameha ho koala.
209 Shebang, bahale bana bohle ba bohlokoa, ke ngotse leqephe
le tletseng bona fatše mona. Empa bahale bana bohle ba
bohlokoa, lintho tseo ba li entseng, qetellong ba shoele.
210 Empa eaba ho fihla Peo ea ’nete ea tumelo, Peo ea Borena
ea Abrahama, Jesu, tšepiso. Abrahama o fumane Isaaka, ruri, ka
nama, empa Peo ea ’nete e ne e le sieo tsamaisong eamokhatlo oo.
E ne e le kahar’a tšepiso eo ea Lentsoe la Molimo, ha thoe O tla
mo etsa ntata lichaba, e seng ka Isaaka, empa ka Peo ea Borena,
Jesu. Eo e ne e le Peo ea Borena, eo, hantle-ntle, e leng Peo ea
Abrahama. Jesu e ne e se Mojuda, hape E ne e se Molichaba. E
ne e le Molimo. Le a bona? Eona…
211 Lona Makatolike mona, ho hlohonolofatsoe pelo tsa lona.
Empa ha le rapela Maria joaloka molimotsana, molato ke’ng ka
lona, le hona? Maria e ne e se letho haese mosali. Molimo o mo
khethile. E ne e le seqhotsisi. Ke phetho. Seqhotsisi, ke seomosali
a leng sona, empa o amahanngoa le peo eamonna.
212 Empa, ke letšoele le tsoakaneng, empa ke tlameha ho bua
sena le tle le utloisise seo ke buang ka sona. Joale, u mamele
ngaka ea hao—ea hao, ’me ’na kemoena hao. Ruri, u ka khona.
213 Maria o ne a se na pholene ka ho Kreste. Maikutlo a bong ha
a mo arubetsa ha Moea o Halalelang o ne o mo khurumetsa, le
hanyenyane. Empa Molimo o Matlaohle, ’Mopi, o bopile sele ea

Mali le pholene. Hum! Efela ha pholene e tsoile ho Maria, e tla
ba bafu ha ba tsohe.

Khanya! Taba eo e sa tsoa fihla bocha. Ke sa tsoa e tšoara.
214 Joale ha u re phapang ha e eo, seo re se etsang, joale hobaneng
Molimo o re laetse ho ila lintho tse phoso? Hobane’ng Molimo
o tsositse ’mele oa Jesu, haeba ho se joalo? Ka hona, le a bona,
mosali o ne a ke ke a amana le eona ka letho. Efela haeba e
etsahetse, ekabeba ’mele oa Hae o ne o tšoana le oa ’me oa Hae,
Maria, hobane o kenetse kopano ea bong ka ho khurumetsoa
ke moea o entseng ho—ho ntša sepeme, ’me ke phoso. Moea
o Halalelang, ka kemolo e hloekileng, allelua, mono O bopile
sepeme sa monna le sa mosali ’moho.
215 Na Jesu o ’mitsa “’mè”? E fumaneng Lengolong. O ’mitsitse
“mosali.” Allelua! Mosali! (E ncha. Lebaka leo e sebetsang ka
mokhoa oa eona.) “Mosali, bona mora oa hau.” Haufi le eena ka
limaele tse limilione ho feta kamooA neng a le kateng.
216 E ne e le Molimo. E ne e se Mojuda kapa Molichaba. E ne e
le Molimo, nama le ’mele ’moho, Molimo o ahileng ka ho Eena.
Molimo o lulang kahar’a sepeme sa mosali? E ne e ke ke ea etsoa.
Sepeme seo sa mosali se ne se tlameha ho amana le nama ea rōna
ka mokhoa. Empa e ne e le Mali kopanya le sepeme, tseo Molimo
o li khurumelitseng.
217 O ne a ka se beha holim’a kutu holane A batlile. E, monghali.
O ne a ka se beha hohle moo A batlileng.
218 Empa O se hlahisitse kahobane mosali a kile a oela tlolong.
Ho hlahile Mora ea se nang sekoli oa Molimo o phelang, ea
bopiloeng, ea tsoetsoeng kemoroetsana, ’mele lemoea ’moho.
219 Hobaneng ha Davida a itse, “Nke ke ka bona Mohalaleli oa
Ka…Mokhethoa oa Ka hore a bone ho bola, Mokhethoa oa Ka
hore a bone ho bola. Le joalo Nke ke ka tlohela moea oa Hae
liheleng”? Davida o boletse joalo. Le a bona? Soule, ’mele, le
seperete ’moho, li bopiloe keMolimo, ke Oona.
220 Mosali eo e ne e se ’mè. E ne e le mosali. Ke lumela e ne e le
mosali ea lokileng, ea halalelang. Ruri. Ha a e-so be seqhotsisi le
kamohla.Molimo o ka be o sa khetha seqhotsisi se litšila.Morena
ha a ratile, ke rera ka eona bosiung bona, empa, “Ebe seqhotsisi
sa khale se silafetseng ke eng?” Ho tlisa oa Hae, ho tlisa Mora oa
Hae lefatšeng ka sona, O ile a khetha “moroetsana ea sa tsebeng
monna.” Hape ha a hlahisa sepeme kapa ntho efe feela mohla
Moea o Halalelang o ne o mo khurumetsa. Hobane, Molimo, ka
bohloeki ba Oona, ka mokhoa oa hlokang pheletso, o bopile ka
ho eena: soule, ’mele, le seperete, oa Jesu Kreste. Ke hantle. E ne
e leMora oaMolimo ea tsoetsoeng kemoroetsana.
221 Hoo ho entse’ng? Ho pshatlile khoro ea sera. Allelua! Shuu!
Taba ena e eketsa ho hlaboseha, ho ’na. Shebang. Hobaneng?
O robile khoro ea sera hona moo, motho e mong le e mong ea

tsoetsoeng lefatšeng lena ka takatso ea bong, ea neng a sa khone
ho ea Leholimong hobane sethatong e qaliloe ke kopano ea bong,
serapeng sa Edene, hobaneng ba ile ba ikoahela. Hoba A etse
hoo, A roba ntho eo likoto tse peli hantle mono, le ho rua khoro
ea sera. Ka eng? Ho nka Peo ea Borena ea Abrahama, khetlong
la pele, le ho e pshatlela botebong. Peo ea Borena ea tumelo
le tšepiso, e seng kemolo ea Maria, empa ea Molimo, e robile
likhoro. Ke hore, ho lumella motho ho feta khorong. Khanya ho
Molimo!
222 O entse’ng? Ho hapa likhoro tsohle tsa sera. O hapile khoro
ea maloetse. Maloetse ha a sitiloe ho ema ka pel’a Sefahleho sa
Hae. Che, monghali. Hape ha ho letho le khonneng ho ema pel’a
Sefahleho sa Hae. Mokoloko oa lepato o sitloe ho ema ka pel’a
Sefahleho sa Hae. Che. O entse’ng?
223 Joshua o shoele. Moshe o shoele. Bao bohle ba shoele, empa
e seng Peo ena ea Borena. Lefu la sitoa ho ema moo Bophelo bo
neng bo eme teng.
224 Mosali eo oa Naine, o tsoile le moshanyana oa hae. Ho ema
le ho re, “Tsoha, mora.”
225 Ngoanana eo ea shoeleng, morali oa Jairuse, O rometse
polelo motšeo koana lefatšeng le sa tsebjoeng mono, le ho re,
“Morali, tsoha.”
226 Lazaro, a se a shoele matsatsi a mane le ’mele oa hae oa bola,
’me soule ea hae e tsoile ho oona, matsatsi a mane. A re, “Lazaro,
tsoa moo.” Khanya!
227 Ke Eo moo. O entse’ng? O robile litiiso tsa ntho e ’ngoe le e
’ngoe. Allelua!
228 Mohla A ne a loketse ho shoa, ha A khona ho boloka bophelo
boo. A ka be a sa shoa, empa A lokela ho nehela bophelo boo. ’Me
eitseha A nehela bophelo boo, O shoele lefu. ’Me soule ea Hae e
theko e thata, joaloka haBibele e boletse, ea theohela liheleng, ho
nka sebaka sa ka le sebaka sa hau. Peō ea Borena ea Abrahama!
Eona eng? E ne e le Peo ea Borena. Oh, khanya!
229 Joale re Peo ea Borena, eng, e tiisetsang Lentsoe, hantle
kamoo le Eena a entseng. “Hobane Lentsoe le ne le le
tšimolohong, ’me Lentsoe le ne le le ho Molimo; ’me Lentsoe, la
etsoa nama, ’me la aha hara rona.” Na ha le bone moo Peo ea
Borena e leng teng? Peo ea Borena ke eo e tiisetsang Lentsoe.
230 Lona bafokoli ba ikemiselitseng ho ngoaetsana le liabolosi,
ka lifeshene tsa hae tsa lefatše. (Ha ke bue le lona mona.) Ka ntle
koana, lona bareri ba itsebang le rera le re matsatsi a mehlolo
a fetile, le rera le re ha ho ntho e kang kolobetso ea Moea o
Halalelang, lihlong, le ho ipitsa Peo ea Abrahama.
231 Peo ea Borena e tiisetsa Lentsoe. Peo ea Borena, e sa
tsoaloang ke monna, ha e amane le monna kapa mosali. Mosali
ke kereke; ha e amane le kereke ka letho. Maria o ne a sa amane

le Peo ka letho. Le kereke ha e joalo, e bitsoang mokhatlo, ha e
amane le Peo ka letho. E tsoetsoe ke eng? Ha se ea mokhatlo,
ha se Methodise, Baptise, Presbeteriene, Katolike, Lutherane,
joalo-joalo.
232 Empa, e tsoetsoe ke Peo ea Borena ea tšepiso ea Molimo, ke
eona e hapang khoro ea sera. E se e hapetsoe eona. “Hobane
ekareha le lula ho ’Na, le Lentsoe la Ka ho lona, kopang seo le se
batlang, le tla se etsetsoa.”Kemoo. Ke tšepiso. E se e entsoe.
233 Soule ea Hae e bohlokoa e theohetse liheleng, moo ke neng ke
tlamehile ho ea teng. Empa ka letsatsi leo la boraro…Samsone
o ile a jara khoro ea motse mokokotlong oa hae, e ne e sa amane
le eona ka letho. O hapile likhoro tsa lihele, likhoro tsa lebitla,
le tse ling tsohle. Ha A li jara a li isa holim’a thaba, empa A li
senya. Allelua! O ile a rua khoro ea sera.
234 Lipakapaka li ne li kakatletse matla a liabolosi, holimo, ho
ke ke ha theohaMangeloi kapa le letho. Ho se moemeli ho buella,
ka ha mali a liphooko a sitiloe ho tlosa sebe. Empa Mali a Hae
ka Sebele a tlositse sebe.
235 ’Me A nyolohela Holimo, a isa baholehuoa kholehong. O
nea batho lineo. Joale, Peo e ’ngoe le e ’ngoe ea Abrahama e
ikemiselitseng ho lefa moputso, ho theoha le ho baka libeng
tsa bona, ho kolobetsoa ka Lebitso la Jesu Kreste tšoarelong
ea sebe sa lona, ho tlatsoa bocha ka Moea o Halalelang, le ho
mamella teko.
236 ’Me ha ba u honya lefatše, lintho tse fetileng, sohle se
fosahetseng, sohle se bonahalang se fosahetse, joaloka basali
ka moriri oa bona, banna ka botšoaro ba bona, le likereke ka
mekhatlo ea tsona, le e—le molisa ea sekamelang ho batikone ba
hae, le—le lintho tsa mefuta eo eohle. Mphi e itseng ea lefatše
e kenang ka mono e etsisa molisa, ho mo kharameletsa kantle
ho kereke.
237 Tsoela pele, molisa. Molimo a u hlohonolofatse. Lula le
Lentsoe hantle. Se nke letho.
238 O nyolohetse Holimo. O entseng? O phuntse lesoba, khoro,
hoo, thapelo ea Peo ena ea Abrahama. Hobaneng? Hobaneng?
Haeba re le ’Mele oa Kreste, leha re shoele, re itemoha re shoele
’me re patiloe ka ho Kreste, ’me re tsohile le Eena tsohong. Ke
Hlooho ea ’Mele. Moo Hlooho e leng teng, ’Mele o ’moho le Eona.
’Me hape, hoseng hona, ho e mong le e mong ea entseng hoo, “o
lutse le Eena libakeng tsa leholimo,” ’moho le Peo ea Borena.
Bokang Molimo.
239 Ha ho likhoro. U ke ke oa rapela hakana, le ho re, “Oh, oh,
lentsoe ke leo.” Huh-uh. Ba u koala, hantle mono.
240 Empa ha lipelo tsa rona li sa re ahlole; ha re itseba re
khemisana le litaelo tsa Molimo; re bona maphelo a rona a
hloekisitsoe; re a e bona; Lentsoe ka leng leo Molimo o le

laetseng, re Le boloka; ke moo ho hapjoang likhoro tsa sera ka
seng. “Le ka kopa seo le se batlang, le tla se neoa.” “O tla rua
khoro ea sera sa hae.” Oh,moena, e tla ba kereke e kakang eo!
241 Mohla ke khutlelang Phoenix hape, haMorena a ntumella, ke
a tšepa, e tla re ha ke kena tabernakeleng ena, litulo tsena li tla be
li kolokile, ’me setulo ka sengmotsamaong oa Evangeli e tletseng
motseng ona se tla be se fotse bahalaleli ba Molimo o phelang: ho
shebeha joaloka Mokreste; ho bua joaloka Mokreste; ho itšoara
joaloka Bakreste; Moea oa Molimo o tsamaea hara bona, moo, e
mong ha a etsa sebe,Moea oHalalelang o e hotolla hona hoo.
242 E tla etsa hoo. Le e bone moleng oa thapelo, joaloka holimo
mona aletareng. Kae, ho re, “U khutlele teng ’me u lokise taba
eo le monna oa hau. Tloha, u bolelle mosali oa hau hore u ne
u tsoile, bosiung bo fetileng, le mosali eo, le lutse sebakeng se
itseng-se itseng.” Efela haO khona ho e etsamona, ka ho tsamaea
Lentsoeng, ho mamela Puo eo e sesane e khutsitseng, O tla e etsa
ka ho uena. U Peo ea Abrahama. Ka hona, sebe ha se eo.
243 Moreri, na ha u rate ho e bona kerekeng ea hau? Ho tsamaea
ka hara kereke ena, le ho sheba tlase mona, ho bona banna le
basali, ba barapeli, ka bohalaleli, ba lutse mono ba otliloe ka
matla a Molimo feela. Sebe se ke ke sa hata se kena. Monna o
tsamaea a kena a lula fatše, Moea o ema o re, “John Jones, o tsoa
hore-le-hore, e leng motse, tulong e itseng-e-itseng. O tlile koano
ho folisoa ’mele. Le a bona? O entse ntho e itseng tulong e itseng.
O entse sena, ’me o nka…o ile, busetsa ntho ena, lokisa ntho
ena, ke moo Molimo o tlang ho mo folisa mofetše oo. HO RIALO
MORENA.” Khele, khele!
244 Mphe kereke, mphe banna ba leshome, bona, e hlile e le
mahakoe a Molimo, Peo ea Borena, kopanya banna bao ’moho,
’me le shebe se tlang ho etsahala. Mpheng ntlonyana ena e
tletseng batho ba joalo, ’me ke tla le bontša Leseli leo lefatše
le tla mathela ho lona. Ke hantle. Ke seo Molimo o re batlang re
le sona. “Le motse o beiloeng holim’a thaba.” Le Peo ea Borena
ea Abrahama. “E tla rua khoro ea sera sa eona.”
245 Maloetse, sesosa sa maloetse se teng. Sesosa sa lintho tsena
se teng. ’Me Molimo, Moea o Halalelang, o teng mona ho senola
ntho eo le ho u bolella hobaneng u sa e fumane. Bothata ba rona
ke bofe? Ha re a lokela ho ipotsa, “Na E tla sebetsa.” E se e ntse
e etsa. U etsa eng?
246 Shebang moporofeta eo. Ha a mamela moea o fokang ka
sefefo, “Khanya ho Molimo! Allelua!”
247 Ke botle. Joale, hopolang, ha ke nyatse hoo. Ke tšepa bohle
ba utloisisa hoo. E mong o itse, “Moena Branham ha a lumele ho
re, ‘Khanya ho Molimo! Allelua!’” Che, nchebeng holimo mona
joale. Ke lumela ho hoeletsa, ho bua ka lipuo, ho hobela kaMoea.
248 Empa, moena, haeba u sa utloe Puo e sesane eo e khutsitseng
ea Lentsoe, ke eona ntho eo u e tšoarang. Ke eona ntho.

249 Elia o tsebile tsoseletso ena eohle e tsoellang kantle. Empa o
ne a…Feela ha e a mo khahla kantle ho lona. Empa eitseha a
utloa Puo eo ea Molimo e sesane e khutsitseng, eaba o a khahloa.
’Me a ikhurumetsa sefahleho, a tsoa. Hobaneng? Elia e ne e le Peo
ea Abrahama, e latelang Lentsoe.
250 “Ekare ha lula ho ’Na le Mantsoe a Ka ho lona, le ka kopa
seo le se batlang, le tla se etsetsoa.”

Ha re inamiseng lihloho tsa rona motsotso feela bakeng sa
thapelo.
251 Oh, kereke, ho ea ka’ng, ha ke qeta ho rera joalo, kamoo ke
ikutloang kateng!Moea o theoha o tloha ho ’na, ’me ke a hetla. Ke
bona batho ba ka sunyang tlase khetsing ea bona amoha bana ba
bona lijo tsa bona, ho mpha tsona. Ke bona basali ba banyenyane
ka mona, mohlomong moriri oa bona o le mokhutšoane. Ba ne ba
ka etsa’ng? Ba ka nketsetsa sohle lefatšeng, seo ba ka se khonang.
Monna ea phelang le mosali ea joalo, athe ’na ke mo khabela
likoto, ka Lentsoe leo, ho mo utloisa bohloko, letsoalo la hae le
a leketla. Athe monna eo a ka tsoa mona a fetoha lekhoba, ho
nthomella karolo ea hae ea leshome. Hantle. Hoo ho nkutloisa, le
a bona, ke khutlela nameng lekhatheng leo, le a bona, eng, ebe ke
itseng?Ha ke a ikemisetsa ho utloisa bohloko. Ha se eona taba.
252 Empa, oh, moena, le khaitselinyana moratuoa le moena,
haeba e le Lentsoe la Molimo, ’me ona e le Moea oa Hae o
phelisang Lentsoe leo, ho uena, ho tla ba joang ka Letsatsi la
Kahlolo? Ke leka ho u hlophisetsa letsatsi leo. Ka kopo, ka kopo
nka Lentsoe la Hae feela. Ha nka rera ntho efe feela eona e se
Lentsoe, tšepiso ea Molimo, u na le tokelo ho tla ho ’na. Empa
leo ke Lentsoe. ’Me ke kahobane ke le rata.
253 Ha se kahobane ke—ke sa u batle ka sekepeng. Ke hobane
sekepe se ke ke sa u tšelisa. U tla shoahlamana, ka le leng la
matsatsi ana.
254 U tlameha ho ema Kahlolong. “Ea sitoang litabeng tse
nyenyane o molato ho tsohle.” ’Me ha u tseba e le molemo ho
etsa taba efe, ke Lentsoe la Molimo le tšepiso ho e etsa, u sa
e etse, ho ka thoe’ng ka eona? U tla koptjoa ho ikarabela, ho
tla thoeng? Mohla Molaetsa ona hoseng hona o u tjamelang
koana holim’a seipone, ka Letsatsi la Kahlolo, ho ka thoeng?
E nahaneng, metsoalle. U ka shoa le pele letsatsi le phirima.
Kaofela ha rona. ’Me ntho e le ’ngoe e tiileng, u tlil’o shoa.
255 Ke ne ke eme tsatsi le leng ke shebile ’mè oa ka, ’na ke
tšehelitse ka sephaka sa ka. Nkile ka tšehetsa ntate oa ka e
monyenyane pele homoo, homo shebella ha a tsamaea.
256 Ke ba bone ba theoha ba fihla qetellong ea tsela, ba
hopotseng ba ne ba lokile. Ho re, “Oh, Moena Branham, oh, hoja
feela nka phela haleletsana!” Nako e se e fetile. ’Me hopola,
lefu ha le fetole soule. Le fetola feela bolulo ba eona. ’Me ha u
bona ntho eo, e leng ka ho uena. Ahlola ka nèpahalo joale. Ha u

bona hoo, ntho e kahare ho uena e etsang hore u itšoare joalo le
ho ikutloa joalo, athe u ne u sa tlameha ho ikutloa joalo, baka
hoseng hona, u tla etsa joalo, motsoalle? Tloo. E ba…Ha u a
tlameha ho ba joalo. U motho ea soto. Phela bophelo ba ’nete ba
Peo ea Borena. Molimo o a u batla kajeno.
257 Na u ka phahamisa letsoho la hau, u sa inamisitse hlooho ea
hau, le pelo. Ho re, “Moena Branham, ke phahamisetsa Molimo
letsoho la ka. Ka botšepehi, ho tsoa pelong ea ka, ke seo ke
batlang ho ba sona. Ruri ke sona seo ke batlang ho ba sona.
ke na le—ke lubakantsoe kantle mona le ntho eohle, empa ke—
ha ke ke batle ho ba joalo. Ke batla ho ba seo esale u bua ka
sona hoseng hona. Nthapelle, Moena Branham. Ke phahamisetsa
matsoho a ka ho Molimo, e seng ho uena, Moena Branham, empa
hoMolimo. ’Me ka pelong ea ka, O tseba pelo ea ka. Ke labalabela
ho ba Mokreste eo u buang ka eena, Peo ea Abrahama ea borena,
ka Jesu Kreste.” Phahamisa letsoho la hau joale le ho re, “Ke
tla…Nthapelle, Moena Branham.” Molimo a u hlohonolofatse.
Molimo a u hlohonolofatse. Ruri O tla u etsetsa eona.
258 Ntata rona ea Leholimong, ho ea ka Leseli la Lentsoe la Hau,
kamatla a tsoho eaHau! ’Me ke a elelloa,Morena, khafetsa batho
ba bafumanehi ba sothuoe kantle mona, ka litsela tse fapaneng.
Batho ba batla ba sa tsebe seo ba ka se etsang; e mong o a tla, o
bua ntho e ’ngoe; e mong o a tla, o bua e ’ngoe.
259 ’Me mona Phoenix, motse ona o moholo oa—oa, be,
bahahlauli, moo ntho eohle e tsoang naha bophara e phallelang
ho ona, ka nama le ka moea ’moho. Ha ke eme thabeng, tsatsi le
leng, ke nahanne ebe ho tloaetsoe ha kae ka Lebitso la Molimo
letsatsing tlase mona, ha febjoa ha kae, ha etsoa sebe le manyala
amakae literatengmona, le matlo a joala le lintsintsi tsa tamene,
le ntho eohle, bongata ba bona ba re ke balumeli, Mokreste!
260 Basali ba lepellang ka seterata, ba kokositse sikarete
letsohong. Ho tsamaea ka liaparo tse hananang le boitšoaro,
athe U itse ke lephoka pel’a Hau, “Ke manyala,” joaloka ntho
ea khale, e litšila, e nyonyehang, moo ho roteloang ho nkha kae-
kae. Oho Molimo, mosali ea itlalehang Moea o Halalelang a ka
etsa ntho e joalo joang, le ho tseba nkong eaMopholosi, ntho eo e
nkha joalo, lephoka? Ebe A ka boloka ntho e joalo joang ’Musong
oa Hae? Ntate, hoja feela ba tsebile, ba hole le Eona ka limaele
tse milione.
261 Ke a rapela, Molimo, ako hauhele. Ha ho mang ea batlang ho
ea linqalong tseo tsa ba timetseng. Ha ho ea batlang ho theohela
moo, Ntate. Lekhale ho se be motho hara rona ea eang teng.
Kanthe tlase ka mono pelo ea motho eo e ntle, monna eo, mosali
eo, monna kapa mosali ea mohau le ea lokileng le ea mosa, ’me
feela o thetsitsoe ke liabolosi. Ke liabolosi ea entseng hoo.
262 Satane, ke ema khahlano le uena, hobane u sera saMorena oa
ka. O sera sa Lentsoe la Hae. ’Me ke u laela, ka Jesu Kreste, Mora

oa Molimo, joaloka motho ea nama, ke itseba ke sa rua matla ka
ho ’na. Ha ke a ruamatla ho u thibela. Ha ke namatla ho hloekisa
mang oa basali bana, mang oa banna bana, ba mametseng teipi
ena, kapa—kapa kae hohle feela. Ha ke na bokhoni ba ho ba
hloekisa. Ke hloka matla. Empa ke na le boholo ba Lentsoe
la Molimo, joaloka mohlanka, ho Le rera, ’me ke tlamehile ho
bolaoli boo. Le lepolesa lena kantle mona ha le na ma matla a ho
emisa koloi, empa bolaoli ba ho etsa hoo.

263 ’Me, Satane, u ka hla ’na oa qala oa khiritsa mariki a hau,
hoba ke u laela, ka Jesu Kreste, hore u lokolle batho bana,
lefatšeng ka bophara, hohle moo Molaetsa ona o ka fihlang. Ba
lokolle. Ke a ba tseka, hore ba rekiloe. Ha e sa le ba bona. Ba
rekiloe ka theko, Peo ea Borena eaAbrahama,Morena Jesu.

264 Uena moikaketsi ea litšila, ea makhenefa, ea letsuka le lebe,
le mothetsi oa batho, ea ba isang ka bofofu mehohlong ea lihele,
ba lokolle. Ke u laela, kaMolimo o phelang, ka Sehlabelo saMora
oa Oona, Jesu, hore u ba lokolle, hore meea ea bona e leotsoe
ke lehlohonolo la Hae le Boteng ba Hae, ba tle ba rue khoro
ea sera se seng le se seng. [Sekheo lebanteng—Mong.] O entse
hore ba emele sena, sane, kapa se seng, kapa kamo e itseng e
halalelang, kapa ho hong hosele, empa ke re u tla lahleheloa ke
phuparo ea hau.

265 Maloetse a ka ema joang kahara tlolo e kang ena? Ke feela ha
ba hana ho sheba tšepiso eo joalokaha ntate Abrahama a entse,
mohla a Mo boneng ka papiso bohole ba makholo a lilemo, a
tla fihla.

266 Ba lokolle. KaLebitso la JesuKreste, lesa batho bao ba ikele.

267 Matla aMolimo, kutloisiso ea Lentsoe, ha ba ntse ba hlatsuoa
ke Lona hoseng hona, a kutloisiso ea ho boloka Lentsoe la
Molimo le litšepiso tsa Hae e le nnete, phuparo e ke keng ea
fuparolloa ke Satane. E mong le e mong a tšoare tšepiso eo, ho
re, “Ke Eona. Ke E tiiselitse. Molimo o entse tšepiso. Ke peo ea
Abrahama. Nka belaela tšepiso ea Hae joang?” Le ho tsoela pele
hantle, ka Jesu Kreste, Morena oa rona. Amen.

Ke a Mo rata…

268 Le ne le hlaba hoseng hona, metsoalle. Joale ha re roriseng
ka mosa.

Hoba A nthatile pele
Le ho lefella poloko ea ka
Fateng sa Kalvari.

269 Na ho ka ba joalo, ha se ho nyelisa, ruri lekhale…Taba ena
ke—ke ea borapeli. Ha re phahamisetseng matsoho a rona ho Eo
re mo ratang. Le ho re:

Ke a Mo rata, ke a Mo rata
Hoba A nthatile pele
Le ho lefella poloko ea ka
Fateng sa Kalvari.

270 Joale, ho mosali ka mong kapa ngoanana ka mona, lena ke
letsoho la ka. Molimo o a u rata. Ho monna ka mong kapa
moshanyana kamona, Molimo o a u rata. Ke a u rata. Joale, ha ke
khone ho nanabela letsoho le leng le le leng la lona, empaMolimo
o ke o le hlalosetse seo ke se bolelang. Ha re boela re se bina hape,
retoloha feela u tsukutlane le motho e mong ka matsoho. “Batho
bohle ba tla tseba ke hona hore le barutuoa ba Ka, ha le ratana,
le e mong.” Ke…

Le ho lefella poloko ea ka
Fateng sa Kalvari.
Ke a Mo rata, ke a Mo rata
Hoba A nthatile pele
Le ho lefella poloko ea ka
Fateng sa Kalvari.

271 Na ha le Mo rate? [Phutheho e re, “Amen.”—Mong.] Maikutlo
a hlabosang ao a Moea o Halalelang! Lentsoe ke mosebetsi o
hloekisang, le u hlatsoa feela, le u etsa sebopuoa se secha, le
falatsa tsohle. Lentsoe le bohale le fetisa sabole e leolitsoeng ka
nqa tse peli, le a bolotsa, ho poma lintho tsohle tsa lefatše. Le a
bona? Joale re ikutloa re hloekile, re hohliloe, ho amohela le ho
lumela ho Eena. Ke kamoo re ka binang:

Ke a Mo rata, ke a Mo rata
Hoba A nthatile pele
Le ho lefella poloko ea ka
Mane Kalvari.

272 Se monate ha re? [Phutheho e re, “Amen.”—Mong.] Ke se rata
feela ka pelo ea ka eohle. Le a bona? Ha re se lekeng hape, e mong
le e mong joale, ka ’nete, ka lentsoe lohle joale.

Ke a Mo rata, ke a Mo rata
Hoba A nthatile pele
Le ho lefella poloko ea ka
Mane Kalvari. 



’ME PEO EA HAU E TLA RUA KHORO EA SERA SA EONA SST62-0121M
(And Thy Seed Shall Possess The Gate Of His Enemy)

Molaetsa wona, ka Moena William Marrion Branham, o rerilwe sethatong ka
Senyesemane Sontaha hoseng, Pherekgong 21, 1962, mane Faith Tabernacle,
Phoenix, Arizona, U.S.A., o ntshitswe kgatisong ya teipi ya makenete mme o
ngotswe o sa kgaolwa ka Senyesemane. Petolelo ena ya Sesotho sa Borwa e
ngotswe mme e abjwa ke ba Voice Of God Recordings.

SOUTH SOTHO

©2022 VGR, ALL RIGHTS RESERVED

VOICE OF GOD RECORDINGS, SOUTH AFRICA OFFICE

58 DISA ROAD, ADMIRAL’S PARK, GORDON’S BAY 7140 WESTERN CAPE

REPUBLIC OF SOUTH AFRICA

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Temoso Ea Tokelo Ea Qopitso

Litokelo tsohle li babaletsoe. Buka ena e ka porintoa ka 
porintara ea lelapa molemong oa motho eo kapa ea abjoa, 
ntle ho tefiso, e le thepa e jalang Evangeli ea Jesu Kreste. 
Buka ena e ke ke ea rekisoa, ea boela ea hlahisoa ka bongata, 
ea manehoa leboteng la website, ea bolokoa ka tsela eo e ka 
boelang ea ntšoa, ea fetoleloa ka lipuo lisele, kapa ea sebelisoa 
ho qela matlole ntle le tumello e ngotsoeng ea Voice Of God 
Recordings®.

Ho fuoa boitsebiso bo bong kapa bakeng sa thepa e nngoe e ka 
fumanoang, ka kopo ikopanye le:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


